
INTRODUCIÓN 

As repercusións que teñen as tecnoloxías da comunicación e Internet  no desenvolvemento 

das sociedades democráticas, no exercicio da liberdade de expresión, na protección da 

privacidade da cidadanía e no acceso á información son evidentes e non teñen precedentes. 

Isto demanda especial atención a esta área informativa: o xornalismo tecnolóxico.  

 

O proxecto de Innovación Educativa de Aprendizaxe-Servizo “Proxecto DECODE”, que se leva 

adiante na materia Redacción Informativa, no grao en Xornalismo e no dobre grao en 

Xornalismo e en Comunicación Audiovisual, na Facultade de Ciencias da Comunicación de 

Santiago, busca aplicar unha metodoloxía educativa que integre os procesos de Aprendizaxe 

coa realización de tarefas de Servizo á comunidade xornalística e aos comunicadores en xeral.  

Esta guía para a elaboración dun mellor xornalismo especializado en tecnoloxía é a culminación 

do proxecto, levada a cabo polo alumnado do 1º curso do Grao de Xornalismo,  coordinada 

polos profesores Xosé López e José Casás, e que contou coa colaboración do Colexio 

Profesional de Xornalistas de Galicia e o grupo de investigación ESCULCA.  

Cabe destacar que a guía é un proxecto en construción e aberto, feito con orientacións básicas 

e que se tentará seguir actualizando, profundando e depurando naqueles aspectos nos que só 

se puido achegar un primeiro nivel de información para esta guía básica. 

 

Dámosche a benvida ao proxecto DECODE. Súmate!  

1. PROXECTO DECODE 

1.1. EVOLUCIÓN DAS TICS  

As TICS son as tecnoloxías que empregan a informática, a microelectrónica e as 

telecomunicacións para crear novas formas de conexión coa finalidade de facilitar a emisión, 

o acceso e o tratamento da información. Cambiaron o transcurso da historia e forxaron un 

presente onde a hiperconectividade e a sobreinformación están a orde do día. As tecnoloxías 

da información e da comunicación (TICS) son a base fundamental da actual sociedade 

globalizada. A través delas o ser humano está conseguindo logros impensables no pasado e, 

por suposto, a tecnoloxía revolucionou por completo o xornalismo. Simultaneidade, 

instantaneidade e interactividade son agora os principios básicos deste novo xornalismo.  

Vivimos na era dixital, época tan importante e decisiva na historia do ser humano coma a 

Revolución Industrial, pero cuxa principal diferenza reside na materia prima da súa maquinaria. 

Se anteriormente a eclosión social baseouse no uso de enerxía, agora o ben primordial é o 

coñecemento e a información. Trátase dun período no que os datos son a principal fonte de 

negocios, tanto que reciben o alcume de “petróleo do século XXI”. 

Seguindo a Castells, podemos dicir que esta revolución ten os seus comezos en 1969, ano que 

os historiadores acordaron como o inicio de Internet, por ser o momento no que se creou a 

ARPANET, unha rede informática que permitía a conexión entre diferentes universidades 

americanas. Este innovador sistema de comunicacións pronto achegou as miradas de 

diferentes profesionais en todo o mundo, dando comezo a un período de investigacións e 

avances tecnolóxicos universais. 

Foi na década dos anos 90 cando Internet se globalizou e o seu uso comezou a ser público, 

coa coa aparición da chamada World Wide Web, máis coñecida como www, a rede que 

empregamos hoxe en día. Estes avances deron pé ao nacemento das primeiras redes sociais, 

Sixdegrees, Open Diary ou Blogger, que foron as máis importantes da década. Porén, non foi 

ata 2003 cando comeza o chamado boom social network (boom das redes sociais) e xorden 

diferentes sitios webs como MySpace, Friendster ou LinkedIn. As redes sociais comezaron 

nese ano unha longa carreira que avanzou vertixinosamente. En 2004 créase Facebook, a 

plataforma máis empregada en todo o mundo actualmente, que non tardaría moito en dar a luz 

a diferentes  polémicas. 

Ao longo da década dos 2000 apareceron milleiros de plataformas novas, que se converterían 

en pouco tempo en xigantes da comunicación: WhatsApp, Instagram, Twitter, Youtube, Yahoo 

ou Twitch. Na súa maioría estaban destinadas á creación e difusión de información. Nos 

últimos anos as redes sociais reinventáronse, adquirindo novidades e particularidades que as 

fan únicas, con temáticas cada vez máis concretas. No momento actual xa saen ao mercado 

aplicacións de todo tipo, como as de compra e venda -21Buttons, Vinted ou Wallapop- ou as 

destinadas aos encontros persoais -Tinder, Grindr ou Badoo-. 

O éxito das redes sociais, que conseguiron captar unha atención global, multiplicando as súas 

cifras ano tras ano dun xeito excepcional e chegando a converterse na actualidade nunha 

ferramenta imprescindible na vida cotiá, explícase, en parte, polas características peculiares 

que teñen estas plataformas. 

A universalidade e o seu carácter horizontal son varios dos seus trazos máis innovadores. Na 

actualidade calquera persoa con acceso a Internet pode empregar estas redes sociais. A 

diferenza dos medios tradicionais, onde a información tan só chega por un lado, nas redes 

todos poden publicar, polo que temos información por moitas vías. A interactividade tamén é 

clave, pois permite o feedback, as respostas ou as reaccións aos contidos por parte dos 

usuarios, e axuda a coñecer a opinión do público. A rapidez e instantaneidade xogan un papel 

importante e singular no mundo das redes: agora é posible coñecer ao momento un suceso 

que ocorre en China ou noutros lugares afastados. Seguindo a mesma liña están a 

hiperconectividade e o longo alcance, con estas plataformas podemos manter contacto e 

transmitir información a persoas de todo o mundo, cousa que non conseguen os medios 

tradicionais. 

O uso das redes sociais viuse favorecido polos continuos avances tecnolóxicos. O nacemento 

do smarthphone foi o máis importante, xa que o seu pequeno tamaño e lixeiro peso permiten 

ás persoas levalo consigo, podendo establecer conexión en calquera momento e lugar.   

Na última década, e debido ao papel de prestixio adquirido polas redes sociais,  moitas coma 

Twitter ou Facebook romperon a barreira dixital e comezaron a empregarse na creación e o 

desenvolvemento de movementos sociais. Unha das características principais destas 

mobilizacións é a ausencia de líderes ou dunha xerarquía definida. A súa orixe e difusión 

atribúese en gran medida á facilidade coa que as redes sociais permiten conectar a grupos de 

individuos con intereses comúns. 

Un dos primeiros casos máis coñecidos foi o da Primavera Árabe, unha serie de revoltas en 

diferentes países árabes e magrebís que provocaron a caída dos distintos réximes que levaban 

décadas no poder. Comezou en 2010 cun vídeo do asasinato de Khaleo Said, residente en 

Alexandría, Exipto. Días despois do crime creouse unha páxina web titulada “Todos somos 

Khaleo Said”, que chegou a 300 seguidores nos primeiros minutos. En xaneiro de 2011, o grupo 

convertérase nun clamor público que organizaba manifestacións masivas para derrocar o 

réxime.           

As redes sociais xogaron un papel imprescindible neste movemento dende o inicio, pois 

conseguiron cambiar a mentalidade dos cidadáns. Os medios tradicionais estaban controlados 

polo goberno estatal polo que toda información censurada publicábase nas redes, dando a 

coñecer o problema de forma rápida e de maneira profunda. As plataformas dixitais deron 

visibilidade aos conflitos noutros países do mundo, aumentando así o apoio social. 

En España, nese cambio de mentalidade, houbo un movemento que marcou un antes e un 

despois: o 15-M. Foi conxunto de manifestacións a través de acampadas nas prazas das 

cidades, como a que se levou a cabo na Porta do Sol en Madrid. Os manifestantes demandaban 

unha rexeneración democrática, máis participativa e máis xusta. Twitter consagrouse como 

unha peza clave na comunicación social ante a inexistente reacción dos partidos políticos 

clásicos e demostrou a súa capacidade para expresar a indignación da xente e para unir a 

moitas persoas con obxectivos en común.  

Outro caso é o Occupy Wall Street Movement en EEUU, que tivo como exemplo o movemento 

español,  promovido por cidadáns que loitaban contra a desigualdade social no país e buscaban 

unha democracia máis firme e óptima baixo o slogan We are the 99% (Somos o 99%) e co 

cancelo #occupywallstreet.  

As redes sociais continúan a ser unha parte fundamental nos movementos sociais, 

recentemente comprobamos o seu poder no movemento Black Lives Matter,  no que 

plataformas coma Twitter tiveron moito peso. O vídeo do asasinato de George Floyd, un 

estadounidense de etnia negra, a mans dun policía branco, viralizouse en apenas segundos e 

miles de persoas arredor do país e do mundo organizáronse a través deste soporte para saír á 

rúa e loitar en contra do sucedido, que non foi un feito illado nos últimos tempos do país 

americano. 

As redes sociais tamén cambiaron a forma de facer política. Agora os partidos teñen unha 

ferramenta perfecta para estar en contacto directo cos seus seguidores, sen un xornalista 

intermediario como sucede noutros soportes. A vitoria electoral de Donald Trump en 2016 

estivo moi condicionada polas redes sociais, o emprego de bots e polas fake news. 

Actualmente, gran parte das campañas electorais desenvólvense nas redes. 

 



 7 

 

1.2. XORNALISMO DIXITAL 

Internet supuxo a configuración dun novo xornalismo, o xornalismo moderno. Segundo a 

clasificación que fan autores como Ángel Benito, o xornalismo pasou por tres etapas: 

xornalismo ideolóxico, xornalismo informativo e xornalismo de explicación. A rede dixital supón 

o desenvolvemento dunha cuarta etapa, a do xornalismo global. 

O xornalismo dixital non é un novo xeito de facer xornalismo. Trátase do retorno á esencia do 

oficio, á do xornalismo clásico. A rede obrigou aos xornalistas a fixarse nas bases súas 

históricas: na investigación, na claridade e na brevidade, na contextualización e no manexo de 

múltiples fontes para presentar unha realidade de forma veraz. 

O uso das redes sociais no xornalismo popularizouse de tal xeito que levou aos medios de 

comunicación tradicionais a reinventarse e a incluír departamentos dixitais nas súas 

redaccións para obter as audiencias provenientes dos nativos dixitais, aquelas persoas nacidas 

na era dixital. A explosión de Facebook e Twitter como redes de comunicación prodúcese a 

partir do 2009, momento no que o xornalismo e as redes sociais comezan unha relación que 

aínda perdura na actualidade. Mais entre ambas redes sociais, Twitter e Facebook, hai 

diferenzas no respectivo ao xornalista. Mentres que en Twitter o xornalista é un referente e 

prescritor, intervindo incluso en conversas cos seus lectores, o xornalista emprega Facebook 

para publicar a información máis susceptible de ser compartida.  

O traballo do xornalista transformouse coas novas tecnoloxías. A influencia das redes sociais 

no xornalismo plásmase no acceso ás informacións, as fontes ou os sistemas de verificación, 

chegando a mudar o papel de ferramenta que as redes socias tiñan nas diferentes redaccións.  

A multiplicidade de fontes e a superabundancia de información inundan as redes. O xornalismo 

do século das redes sociais conseguiu que a forma de traballar do redactor sexa distinta, pois 

calquera usuario pode converterse en creador, consumidor e distribuidor de contidos, polo que 

cómpre que a clave do bo e óptimo traballo dos profesionais do xornalismo sexa empregar 

correctamente as ferramentas 2.0, que son programas e sitios web que serven para levar a 

cabo diferentes funcións dentro de Internet. 

O xornalista debe ser quen de filtrar, comprobar e acreditar eses novos contidos xerados nas 

redes sociais. Tamén debe empregar estes medios para buscar información, testemuñas ou 

datos do xeito máis preciso e veloz posible, pois as redes sociais aportan ao xornalismo 

inmediatez e rapidez. Incluso xornais como o Washington Post elaboraron unha guía para que 

os xornalistas aprendesen a empregar as redes sociais como unha fonte valiosa de 

recompilación e difusión de noticias. 

A IA (intelixencia artificial) influíu tamén no novo xornalismo, permitindo unha exitosa  

aplicación da recomendación de contidos, entendendo e individualizando as preferencias de 

cada usuario a través da recompilación de grandes cantidades de datos.   

Porén, as redes sociais teñen consecuencias negativas no día a día do xornalista e producen 

moitos problemas. Entre eles: as fake news, os hackers ou a desinformación. Nestes últimos 

anos, non resulta nada estraño oír falar de fake news. O termo, popularizado tras as eleccións 

estadounidenses de 2016, é hoxe unha realidade contra a que temos que loitar. En cambio, 

debemos abordar un panorama máis amplo: debemos falar de desinformación, referida a todas 

as formas de información inexacta ou enganosa, deseñada, presentada e promovida para 

causar dano público ou con fins de lucro. No modelo de comunicación actual hai diversos 

factores que incrementan a súa aparición. Un ecosistema mediático “de moitos a moitos” 

significa que os usuarios producen e comparten contidos, as redes sociais facilitan esta tarefa 

e o seu uso como canles para transmitir información eleva a tendencia a compartir de xeito 

masivo, sen contrastar.  

A nosa mente pon en marcha dous procesos mentres lee ou recibe información: un automático 

e superficial e outro que require esforzo e concentración. No primeiro deles, o cerebro xulga a 

veracidade da información sobre criterios íntimos ou familiares. Nun escenario como o actual, 

adoitamos acurtar  ou  eliminar o segundo proceso, o da compresión do fondo da información. 

Os efectos das noticias falsas e da desinformación son moi difíciles de contrastar, 

especialmente porque os usuarios tenden a seleccionar as súas fontes de información e a 

interpretar as mensaxes de forma que confirmen as súas conviccións previas.  Os xornalistas 

debemos ter presente que a sociedade en xeral carece colectivamente da vontade para 

comprobar; pois facelo require demasiado tempo, esforzo e atención continuada.  

A innovación tecnolóxica supuxo unha renovación acelerada da esfera mediática. Este proceso, 

caracterizado polas respostas con inmediatez e xeración de tráfico, derivou nun fenómeno 

coñecido como infoxicación. Débese ao inmenso volume de datos, informacións e contidos 

que podemos recibir e obter de Internet. A posibilidade de compartir e crear contidos por parte 

de calquera usuario contribúe a aumentar a problemática. Existe unha concepción errónea 

fundamentada en que cantidade é máis beneficioso que calidade, premisa que acaba por 

limitar a nosa capacidade de comprensión. A información chega a saturar a un usuario que non 

se esforza por filtrar as mensaxes coas que se atopa na rede, provocando unha diminución na 

súa capacidade analítica e conducindo a conclusións erróneas.  

Estamos conectados con miles de fontes, podendo ser estas persoas ou bots, e cada día 

contamos con máis instrumentos para producir información. Isto fomenta inevitablemente a 

perda de credibilidade dos medios de comunicación e dos xornalistas. Os usuarios teñen agora 

máis que nunca a posibilidade e facilidade de acceder e recibir as mensaxes de forma directa 

por parte do emisor, algo que aproveitan fontes destacadas para dirixirse directamente ao seu 

público obxectivo. Buscan prescindir do papel mediador do xornalista atendendo aos seus 

propios intereses. Os profesionais da comunicación, aínda coa súa postura ideolóxica propia, 

son os únicos capaces de intentar loitar contra a circulación e divulgación de datos, 

argumentos, “noticias” ou información que distan da realidade. 

1.3. O VALOR DOS DATOS NO XORNALISMO DIXITAL 

O termo Big Data fai referencia a datos tan grandes, rápidos e complexos que é difícil ou 

imposible procesalos por métodos tradicionais. As cookies, pola súa parte, é o termo co que se 

coñece socialmente ó Big Data. Cada cookie é un ficheiro inofensivo que o navegador almacena 

cada vez que un usuario visita calquera páxina web, recordando esa visita sempre que se 

navegue por ese sitio web. Os beneficios das cookies son varios, debido á súa natureza técnica, 

permiten entre outras cousas detectar erros, coñecer aos consumidores ou establecer as 

tendencias que marcarán o consumo de información. O seu valor reside na capacidade que 

outorga aos medios, webs ou marcas para converter eses datos en información. 

O concepto de Big Data nace coa aparición dos primeiros navegadores para a World Wide Web 

(www) e cobrou impulso a comezos da década dos 2000, cando o analista da industria Doug 

Laney articulou unha definición baseada nas tres V: volume, enormes cantidades de datos; 

velocidade, rápida almacenaxe; e variedade, todo tipo de información. 

Porén, a evolución das cookies non é lineal. As demandas dos usuarios, que reclaman máis 

privacidade, e a presión dos reguladores para establecer normas máis estritas arredor da 

protección de datos, obrigan aos navegadores a reinventarse para permitir o anonimato dos 

usuarios e para poder manter a rendibilidade dos anunciantes. Estas compañías xa comezaron 

a procura de vías alternativas ás cookies. No caso de Google serán as FLOC, aprendizaxe 

federada de cohortes, unha tecnoloxía consistente en xerar grupos de persoas anónimas, as 

nomeadas cohortes, con gustos ou intereses comúns e similares, que permiten ás empresas 

achegarse aos consumidores sen interromper a súa privacidade.   

O Big Data é, ademais, imprescindible para o xornalismo dixital. Nos últimos anos, a disciplina 

xornalística tivo que adaptarse á aparición de novas canles, sendo as redes sociais as de maior 

impacto. É por iso polo que o Big Data é capaz de ofrecerlle aos medios de comunicación a 

posibilidade de entregar contido personalizado e inmediato aos seus consumidores. A 

almacenaxe masiva de información tamén derivou nun novo rol para o xornalista: as noticias 

parten da previa análise dos datos, creando así novos modelos de recolección e xerarquización 

da información, é dicir, nace o xornalismo de datos. Este tipo de xornalismo combina disciplinas 

como a enxeñaría, a informática ou o deseño baixo o halo comunicativo e narrativo do 

xornalismo. A tarefa principal dos xornalistas de datos é a de aprender a obter, limpar e analizar 

os propios datos para, a través do contraste e da visualización de miles de fontes, 

transformalos en información clara e de valor no entorno dixital.  

1.4. CIBERSEGURIDADE NO XORNALISMO DIXITAL  

Na era do Big Data, a ciberseguridade ten gran relevancia na súa función de protexer aqueles 

arquivos que poidan ser usurpados ou utilizados con fins ilegais ou daniños. A ciberseguridade 

é a práctica de protexer sistemas, redes e programas de ataques dixitais.  

Neste contexto de Internet, a ciberseguridade é o principal concepto, pois tanto as empresas 

como os particulares están expostos a unha gran cantidade de perigos que poden causar 

danos considerables. Por este motivo o tema da seguridade é agora máis actual que nunca e 

non só fai referencia ao ámbito de Internet, senón tamén a outros aspectos e sectores das 

tecnoloxías da información e da comunicación. 

Os perigos sobre os que actúa a ciberseguridade son varios e a súa influencia amósase en 

diferentes niveis e plataformas. Unha delas é o fishing, que consiste no envío de correos 

electrónicos fraudulentos que se asemellan aos que enviaría unha empresa veraz e lexítima, 

pero tamén hai outras coma os softwares maliciosos. 

O ecosistema mediático dixital actual tamén acrecentou a preocupación sobre os riscos e 

ameazas que poden experimentar os xornalistas ao traballar na rede. Vivimos nun momento 

onde a produción, elaboración, publicación e distribución do contido realízase “en liña” na súa 

maioría: dende a compilación de datos, o intercambio de arquivos, ata a investigación e 

redacción. 

Os ataques estados-nación e as campañas de ciberespionaxe están proliferando nos seus 

intentos de reter información clave e revelala no momento e forma que sexa beneficioso para 

os suxeitos que realizan este tipo de actuacións. Medios de comunicación como o New York 

Times foron vítimas de numerosos ataques de hackers. No caso do periódico estadounidense 

foron uns ciberdelicuentes de orixe sirio coñecidos como o Exértico Electrónico Sirio os que 

atacaron, no ano 2013, o sitio web do New York Times co obxectivo de contrarrestar a versión 

occidental sobre a guerra civil siria.  

Os avances tecnolóxicos e a evolución das redes sociais supoñen tamén que os profesionais 

deban estar nunha constante reavaliación dos riscos e de como manterse protexidos. A 

ciberseguridade cómpre que sexa coñecida e practicada polos xornalistas e que estes conten 

coa capacitación e educación necesarias nesta materia. Poderían verse afectados persoal e 

laboralmente coa proliferación das fake news ou polo perigo da suplantación ou 

desacreditación dos propios xornalistas e das súas fontes. 

Algúns dos recursos que podemos empregar para loitar contra esta situación son xa 

coñecidos: utilizar contrasinais seguras, evitar o acceso ao ordenador ou á rede a calquera 

usuario non autorizado, ter sempre actualizado o software e os sistemas operativos e evitar 

abrir ligazóns e arquivos descoñecidos ou conectarse a redes descoñecidas. Pero no ámbito 

do xornalismo é necesario coñecer outro tipo de ferramentas que poden ampliar o noso 

coñecemento e reducir os riscos. 

Na web pódense atopar páxinas con recursos específicos para os xornalistas: o Centre for 

Investigative Journalism (CIJ), que ofrece una serie de vídeos educativos para xornalistas no 

que se explican os riscos do uso de tecnoloxía da información e como reducilos. Tamén a  

Electronic Frontier Foundation conta cunha gran cantidade de información sobre protección en 

liña, ademais de ferramentas que facilitan esta tarefa. 

2. O  XORNALISTA NA LEXISLACIÓN GLOBAL 

Máis de dúas décadas despois do nacemento de Internet, o panorama comunicativo mundial 

está marcado pola súa presencia. Por conseguinte, o mundo da creación, produción e 

distribución da información, o xornalismo, non pode ser entendido sen o territorio dixital, lugar 

onde se desenvolve e actúa con alta frecuencia. 

A democratización da produción de contidos permite a cada individuo actuar con 

independencia dos mass media, é dicir, os medios de comunicación masivos. Así, se ben 

podemos definilo como o encargado de realizar o proceso de periodificación nun momento de 

bombardeo constante de contidos, é preciso tamén analizar o espazo de acción do xornalismo 

dixital. 

Neste sentido, aínda que a aldea global (termo que fai referencia ás consecuencias 

socioculturais da comunicación inmediata e mundial de todo tipo de información) tende a 

homoxeneización, existen contextos diversos. Se ben hai redes liberais de vixilancia escasa, 

tamén entran en escena países coma Cuba ou China, onde a información que circula entre os 

cidadáns está baixo o escrutinio constante do Estado. 

É un dos puntos clave da análise lexislativa do periodismo dixital. A rede, líquida, supranacional, 

flúe por cada un dos recunchos do globo e, nalgúns casos, xera conflitos en canto a 

responsabilidade reguladora dos gobernos ou das propietarias multinacionais. Internet escapa 

facilmente da regulación central, pois esa foi a lóxica que presidiu o seu nacemento. Desta 

forma a xurisdición, campo de límite das normativas, é o principal leito de conflitos en canto as 

posturas dos gobernos con relación á liberdade de expresión ou ao uso indebido de material 

protexido. 

Precísase que o profesional dos medios teña claro que calquera acción que faga en Internet 

terá repercusións en moitos niveis legais, polo que debe proceder con cautela, mais sobre todo 

cun bo coñecemento das normas aplicables. 

O xornalista dixital ten, a pesar de todo, problemáticas similares, tanto éticas coma normativas, 

as do xornalista tradicional (é o caso da privacidade dos subscritores, os dereitos de autor e a 

protección das fontes). 

Así mesmo, o xornalismo dixital queda fundamentalmente sometido ás regras establecidas 

pola Lei de Servizos da Sociedade da Información de 2002 (LSSI), que ten o obxectivo de regular 

a prestación de servizos na sociedade da información. 

A LSSI é a primeira norma que regula a liberdade de expresión e de información na rede; regula 

o peche de páxinas web no caso de vulneración dunha serie de principios, entre os que se 

enumeran a defensa da orde pública, a investigación penal, a seguridade pública, a defensa 

nacional, a protección da saúde pública, o respecto á dignidade humana e á non discriminación, 

a protección da xuventude e da infancia e o amparo dos dereitos de propiedade intelectual. 

Esta lei establece unha serie de obrigas para considerar lexítimo un acordo en Internet. Entre 

elas están o deber de informar e de obter consentimento explícito, que asegura que toda a 

información que se lle presente ao consumidor debe ser de fácil acceso, clara, gratuíta e 

permanente. O consentimento explícito é imprescindible para almacenar cookies de usuario e 

poder enviarlles ofertas comerciais. Deste xeito, a normativa de protección de datos establece 

que a información para dar consentimento debe presentarse nunha dobre capa informativa: 

unha sobre a información da empresa e outra sobre o produto ou servizo. 

Non obstante, a nivel mundial non existe unha normativa común aínda que si existen certos 

convenios (como o Convenio de Roma de 1950) que recollen algúns dos fundamentos sobre 

os dereitos humanos (dereito á liberdade de expresión ou o dereito á información) á marxe das 

fronteiras. De igual maneira, é esta ausencia dunha normativa mundial o que non garante estes 

dereitos en países onde se produce censura de pezas informativas. 

2.1. LEXISLACIÓN EUROPEA SOBRE O XORNALISMO DIXITAL 

No último lustro a Unión Europea tomou varias decisións que buscar ter un efecto sobre o 

xornalismo dixital e a súa regulación.  O Regulamento Xeral de Protección de Datos (RGPD), 

que é o regulamento europeo referido a protección dos datos persoais, e da súa libre 

circulación, das persoas físicas. É unha normativa, en funcionamento dende maio de 2018, que 

atinxe a calquera empresa da Unión Europea, ou aquelas empresas que teñan negocios na 

propia comunidade europea, que xestione información persoal de calquera tipo. En España, o 

RGPD deixou obsoleta a Lei Orgánica de Protección de Datos de Carácter Persoal (LOPD) de 

1999, substituída en decembro de 2018 pola Lei Orgánica de Protección de Datos Persoais e 

garantía dos dereitos dixitais, que ten como obxectivo adaptar o dereito español ao disposto 

na RGPD. Ademais busca garantir os dereitos dixitais da cidadanía conforme ao establecido no 

artigo 18.4 da Constitución, no que se afirma que “a lei limitará o uso da informática para 

garantir a honra e a intimidade persoal e familiar dos cidadáns e o pleno exercicio dos seus 

dereitos”.  

Tamén foi importante a reforma da Lei de Propiedade Intelectual de 2019 pola Unión Europea, 

que atribúe ao autor a plena disposición e o dereito exclusivo á explotación da súa obra, 

ademais de establecer os límites da difusión dos contidos creados por outros.  

Tamén se levou á práctica a decisión de que os gobernos europeos demanden a regulación 

das redes sociais co obxectivo de combater a desinformación. Porén, esta decisión rematou 

por dividir aos diversos países europeos. 

2.2. LEXISLACIÓN ESTATAL SOBRE O XORNALISMO NA REALIDADE 

DIXITAL 

Na Constitución Española existe un espazo destinado á lexislación dos xornalistas. Os puntos 

principais recóllense no artigo 20, sobre o recoñecemento da liberdade de expresión e o dereito 

a comunicarse ou recibir información veraz a través de calquera canle de transmisión. Por outra 

banda,  tamén se recolle o dereito a rectificar feitos inexactos, segundo a lei orgánica 2/1984 

na que se contempla que en situacións excepcionais, como o vixente estado de alarma actual, 

se podería limitar o acceso á información. O xornalista ten, ademais, a posibilidade de adherirse 

ao segredo profesional, dada a confidencialidade da información das súas fontes. Nun suposto 

xuízo, o propio xornalista conta coa posibilidade de apoiarse neste dereito ou na cláusula de 

conciencia que ofrece ao profesional a opción de negarse a participar na información, pois iría 

en contra dos seus principios éticos, sen que este sexa sancionado. Tamén é importante 

destacar a Lei de Transparencia, que garante a difusión transparente da información relevante 

por parte das institucións; ou outras leis adaptadas aos medios correspondentes como a Lei 

Estatal de Radio e Televisión ou a Lei da Comunicación Audiovisual. 

Co boom das páxinas webs comezou a poñerse en dúbida a eficacia da lexislación existente e 

os Estado viuse obrigado, de forma progresiva, a establecer plans efectivos para combater 

problemas como a desinformación. No medio da crise do COVID-19, en novembro de 2020, 

presentouse o plan contra a desinformación. Con esta iniciativa goberno español tiña como 

obxectivo dar continuidade ao Plan de Acción contra a Desinformación da UE de 2018 que 

instaba a tódolos países membros a tomar medidas fronte ao problema. O plan do goberno 

xerou unha grande polémica no referido ao control que, a partir do establecemento desta 

medida, poderá exercer o poder executivo sobre os medios de comunicación e levantando 

cuestións sobre compatibilidade das medidas coas lexislacións vixentes na Constitución 

Española, no seu artigo número vinte. A Comisión Europea manifestouse alegando que si se 

poderían tomar medidas coa orde ministerial en canto a prevención, detección e loita contra a 

desinformación que xa estaban propostas dende a iniciativa europea; pero non pode outorgar 

ao poder xurídico a capacidade de decisión sobre os contidos que os medios de comunicación 

publiquen. Así é como dende a Comisión Europea avalan un proxecto de lei para a actuación 

fronte a desinformación que realmente só permite facer meros informes e non conta coa 

capacidade de eliminar ou seleccionar contidos.  

2.3. LEXISLACIÓN AUTONÓMICA E LOCAL SOBRE O XORNALISMO NA 

REALIDADE DIXITAL 

A nivel autonómico, máis aló do artigo 20 da Constitución española, teremos que falar da 

vertebración colexial da profesión periodística que resolve dalgunha maneira o baleiro 

lexislativo a nivel autonómico en materia periodística. 

Así, incorpórase a Lei para a creación do Colexio de Xornalistas de Galicia, solicitada por 

asociacións con importantes representantes do periodismo galego dende o IV Congreso de 

Periodistas de Galicia en Santiago de Compostela. A lei supuxo a creación de dito colexio, tendo 

este a súa propia personalidade a nivel xurídico e capacidade plena para o cumprimento dos 

seus fins. 

Os membros do Colexio serán licenciados en Xornalismo, Imaxe ou Comunicación  Audiovisual 

que estean a desenvolver labores de carácter informativo; aínda que tamén poderán acceder 

aqueles que exerzan eses labores de maneira principal ou habitual no momento de publicación 

no BOE desta lei. 

A creación dun Colexio Profesional de Xornalistas de Galicia como entidade de dereito público 

serve para mellorar e ampliar a tarefa dos xornalistas en todos os niveis, ademais de establecer 

medidas comúns para os xornalistas  no ámbito local. Os colexios teñen como obxectivo a 

defensa do dereito á información (recollido na Constitución Española) e da autoesixencia 

profesional.  

3. XORNALISMO TECNOLÓXICO 

3.1. TEMAS E PERFIL DO XORNALISTA DIXITAL 

3.1.1. PERFIL PROFESIONAL 

O xornalista dixital non se limita a unha simple narración dos feitos. As posibilidades que ofrece 

internet provocan que o xornalista realice funcións que tradicionalmente eran exercidas por 

outros profesionais, como a gravación e edición de contidos audiovisuais, o que leva á busca 

de perfís máis multidisciplinares.   

Ademais, o xornalista dixital debe ser creativo á vez que crítico. Débese contar a información 

empregando diferentes formatos e, sobre todo, en distintas plataformas para que chegue a un 

maior número de audiencia. Porén, debe primar a información ao “espectáculo”. As redes 

serven para contar e vender. Aínda así, o xornalista debe contar antes de vender.   

Por outro lado, as redes propician un ambiente onde o diálogo entre emisor e receptor constitúe 

a esencia da comunicación. Invitar á interacción e á participación da audiencia axuda a coñecer 

os gustos do público potencial e posibilita a creación dunha comunidade moito máis fiel aos 

produtores de información.   

3.1.2. TEMAS PARA TRATAR NOS MEDIOS DIXITAIS 

A constante comunicación entre xornalista-lector que se produce nos medios dixitais permite 

un maior achegamento á audiencia. Deste xeito, analizando a opinión do público e as 

estatísticas de visualización pódese descubrir de xeito moito máis sinxelo “que” e “como” son 

os contidos que buscan as nosas audiencias, á vez que se configura o público obxectivo de 

cada medio.    

Ademais, as redes sociais permiten coñecer cales son os temas de actualidade no momento 

no que nacen. Nelas publícanse habitualmente declaracións e imaxes dos propios 

protagonistas dos feitos noticiosos, o que colabora na construción dun relato máis completo.   

Por outra banda, a tecnoloxía ofrécenos ferramentas como a realidade virtual ou as cámaras 

360º que permiten tratar temas dunha forma novidosa. Algúns xornais como The New York 

Times están empregando a realidade virtual para conseguir o achegamento emocional do 

público ás grandes catástrofes do mundo. Mais isto trae consigo o perigo de poñer o foco no 

caso concreto, sen amosar o contexto, así como as discusións éticas que este tipo de 

ferramentas levan consigo. 

3.1.3. PERSONALIZAR OS CONTIDOS E COOKIES 

Personalizar os contidos é unha técnica que trata de eliminar ou limitar a sobrecarga de 

información no usuario. Isto serve como unha pequena axuda de cara á busca de información 

personalizada. Se un usuario acepta as cookies, o navegador gardará a información da visita 

para que nun futuro ese usuario reciba contidos e informacións similares.   

Deste xeito, o idioma predeterminado, os anuncios que máis adoitas ver, as páxinas web que 

máis visitas ou os teus datos persoais conforman a información que a rede lembra para 

personalizar os contidos. Isto axuda a adiantar en buscas e a ofrecer un menú de información 

á carta.    

As cookies clasifícanse segundo o seu obxectivo. Pódese distinguir entre cookies de 

funcionalidade, seguridade ou estatísticas.   

As cookies de funcionalidade empréganse para manter e mellorar a experiencia que se lle 

ofrece ao usuario durante as sesións de navegación. Un exemplo moi visual é o caso de 

Youtube, onde o algoritmo selecciona e amosa contidos relacionados co que xa se está a 

consumir para manter a atención do usuario o maior tempo posible.   

As cookies que se utilizan con fins de seguranza serven para evitar fraudes, autenticar os 

usuarios  e protexelos cando se relacionan con servizos da rede. A autenticación de usuarios é 

fundamental para garantir a privacidade das contas e que só os verdadeiros usuarios teñan 

acceso a elas.  

O último tipo son as cookies con fins estatísticos, que axudan a recompilar datos que lles 

permiten aos servizos entender o xeito no que se relacionan con eles os usuarios. Grazas á 

recompilación da información pódese perfeccionar o contido e crear funcións melloradas que 

fagan a experiencia do usuario moito máis pracenteira.   

3.1.4. LINGUAXE E ESTILO NOS MEDIOS DIXITAIS 

A incorporación de Internet ó panorama comunicativo revolucionou de xeito irreversible a 

maneira de publicar información. A audiencia ten maior  acceso á información e, por tanto, 

consúmea moito máis rápido e en moitas ocasións de xeito segmentado. Os e as xornalistas 

deben adaptarse a esta inmediatez e aos novos xeitos de consumir para non perder o interese 

da audiencia.  

O lector prototípico do xornal impreso era unha persoa con formación académica básica (ou 

superior) que puidera ter interese na actualidade. O público dos medios dixitais é diferente: a 

amplísima difusión da información en Internet permite que as noticias cheguen a máis persoas. 

Eses riscos —a instantaneidade e a difusión— son condicionantes clave da redacción 

cibernética.   

Os xornalistas deben ser quen de elaborar textos informativos que sexan sinxelos e 

comprensibles. Primeiro, para posibilitar que a maior cantidade de persoas descodifiquen a 

información sen complicacións; segundo, para que a lectura da noticia poida realizarse no 

menor tempo posible.    

Os internautas buscan información inmediata, sempre actualizada e, ante todo, rápida de ler. 

Un xornalista de medios dixitais necesita facilitar esa velocidade cunha redacción que propicie 

a lectura fluída. En consecuencia, as pezas informativas requirirán certas características:   

- Unha síntese máxima na que cada frase propoña unha idea.   

- A primacía da linguaxe estándar.   

- Evitar o emprego de referencias que puideran ser descoñecidas para a maior parte dos 

receptores (agás no caso de textos especializados).   

- A inclusión de elementos audiovisuais que completen a noticia e melloren a súa estética 

visual. 

Un texto informativo creado para un medio dixital debe ser, en conclusión, sinxelo, directo e 

coherente, sen perder por iso o rigor xornalístico.   

3.1.5. ESTRATEXIAS DE MÁRKETING DIXITAL 

A mellor forma de promocionar unha noticia é conseguir que atopala sexa o máis sinxelo 

posible. Para iso non é suficiente conseguir escribir unha boa peza, senón que hai que 

posicionala na rede.  

Un dos elementos para conseguir un bo posicionamento é o título. Se o que se está a realizar 

é unha peza para a web, os títulos deben conter as palabras clave para que os motores de 

busca simplifiquen a labor do lector de atopar a peza. Ademais, no caso das redes sociais o 

ton debe cambiar, favorecendo un léxico máis informal. A sinxeleza e o carácter sintético 

favorecen o labor de titulación. Por outra banda, débese ter en conta que Google só amosa os 

primeiros setenta caracteres dun título, polo que un que conteña máis quedará cortado no 

motor de busca. Así mesmo, algúns estudios afirman que o emprego de números en titulares 

aumenta as visualizacións, así como a presenza con superlativos positivos redúceas nun 29%. 



 19 

En conclusión, o lector ten que ser capaz de atopar a noticia sen grandes esforzos, só inserindo 

os termos clave no buscador de Internet e hai formas de enganar ao algoritmo para conseguilo 

de xeito máis sinxelo. 

3.2. RECOMPILACIÓN DE DATOS 

3.2.1. FONTES ÁS QUE RECORRER 

Para saber se unha fonte de información web é fiable ou non, debe pasar uns filtros. Se a fonte 

é fiable, ten que ter unha autoría clara. Isto é o que provoca que Wikipedia non resulte óptima 

como fonte de información, xa que as entradas neste portal poden estar escritas e editadas 

por todos os usuario. Por esta mesma razón hai que evitar acudir ás autopublicacións en blogs, 

foros, redes sociais..., xa que en ocasións non contan con información contrastada nin de 

fontes expertas.  

É importante buscar as credenciais de autoría para saber a vinculación da fonte de información 

co tema, tamén se debe observar a data de publicación e de actualización da información, pois 

pode haber aspectos que quedaran obsoletos. Débese valorar o medio no que se atopa a 

información, xa que existe o risco de que estea incompleta ou manipulada.    

Como último requisito podemos destacar a comprobación da escritura: revisar que o texto non 

teña faltas de ortografía, cumpra cunha tipoloxía textual adecuada, teña sentido e coherencia 

e cite todas as fontes.   

Para distinguir as fontes fiables das que non o son, débese atender á autoría da redacción e 

comprobar os sitios web ligados a esa persoa. É vital fixarse no dominio da web. Se o dominio 

coincide con algún dos seguintes, a fonte é fiable:  

.edu = educacional.   

.com = comercial.   

.mil = militar.   

.gov = gubernamental.   

.org = non lucrativa.   

Os buscadores académicos tamén resultan de gran utilidade para traballos educacionais. 

Algúns exemplos serían ERIC, HighBeam Research, Redalyc, Academia.edu, Scielo, Refseek, 

Chemedia e Google académico. 

3.2.2. BIG DATA 

Os xornalistas empregan a Big Data para obter datos e así ofrecer información veraz. Encontrar 

os datos, interpretalos e comunicalos no seu contexto forma parte da labor xornalística. Como 

afirmou a xornalista Cheryl Phillips, “o importante do xornalismo de datos é contar as historias 

detrás dos datos”.    

Paul Bradshaw, profesor da Universidade de Birmingham, foi pioneiro ao impulsar unha nova 

maneira de estruturar a información nas pezas xornalísticas baseadas nos datos. Este método 

coñécese como pirámide invertida do xornalismo de datos.   

O termo Big Data fai referencia ao conxunto almacenado de datos nunha gran capacidade e 

volume. Nestas bases de datos a información non está estruturada, senón que é xerada polas 

plataformas dixitais, como poderían ser os web logs, as buscas en Internet, as redes sociais, os 

dispositivos GPS, os teléfonos intelixentes...    

Entre os distintos sectores da sociedade nos que a Big data é especialmente útil atópase o 

sector empresarial. Ante o afán dos empresarios de moldear os contidos e formas dos seus 

negocios, estes empresarios atopan na Big Data un bo aliado para analizar as mellores 

estratexias a seguir baseándose na análise de datos. Algúns dos campos nos que o 

almacenamento de datos conta  cunha gran importancia son o turismo, o coidado da saúde, a 

administración, o retail, as empresas manufactúreas, a publicidade...      

Os principais desafíos aos que se enfronta a Big Data podémolos definir como as 7 V´s: o 

volume, a velocidade, a variedade, a veracidade, a viabilidade, a visualización e o valor. Estas 

características provocan problemas para extraer datos reais, como poden ser os comentarios 

e likes en redes sociais, as campañas de marketing, os datos estatísticos de terceiros... Con 

tantas fontes, aumenta a dificultade á hora de integrar os datos. Pódense atopar datos de 

internet e móbiles, datos sectoriais recompilados por empresas especializadas, datos 

experimentais...   

A análise da Big Data permite o desenvolvemento de produtos novidosos que se anticipen á 

demanda dos usuarios. Tamén axuda a mellorar a experiencia do cliente, recompilando datos 

de páxinas web, redes sociais, rexistros de chamadas... Ademais, facilita a identificación de 

https://www.theguardian.com/news/datablog/2010/oct/01/data-journalism-how-to-guide
https://www.theguardian.com/news/datablog/2010/oct/01/data-journalism-how-to-guide

patróns que poidan ocasionar posibles fraudes e impulsa a innovación mediante a análise das 

interdependencias entre institucións, procesos, entidades e seres humanos.   

Pero a Big Data ten outros propósitos a nivel xornalístico e o seu uso basease na interpretación 

da información a través de números e datos obxectivos. Os pioneiros no xornalismo de datos 

foron The Guardian, en Reino Unido, Las Vegas Sun’s, La Nación en Arxentina, La Sexta e El 

Objetivo. Algúns destes medios chegaron a impulsar seccións nas que analizaban a 

actualidade a través dos datos.  

A investigación sobre os papeis de Panamá, en España difundida por La Sexta entre outros 

medios, constitúe un dos grandes fitos do xornalismo de datos. Esta investigación expuxo a 

través de máis de 11,5 millóns de informacións como unha parte da poboación ocultaba o seu 

patrimonio en paraísos fiscais. Na análise destes documentos traballou un equipo de 370 

xornalistas de 76 países distintos.  

O emprego da Big Data aumenta co paso do tempo, mesmo os graos en xornalismo van 

incluíndo materias nas titulacións relacionadas con este recurso. Un exemplo disto é a 

Universitat Abato Oliba CEU, en Barcelona. Neste grao impártese o título de Data Intelligence, 

ofrecendo formación nos coñecementos e habilidades deste novo xornalismo de datos. 

Para a correcta análise da Big Data precísanse softwares estatísticos. Os softwares máis 

empregados polos xornalistas son “R” e “Python”, pois son gratuítos e sinxelos de entender. Con 

estes programas é posible crear algoritmos que examinan os números e son capaces de 

interpretar o seu significado.   

Cada vez que se fai unha busca en Internet, déixase unha pegada dixital por parte dos usuarios. 

Isto prodúcese incluso cando se merca online ou cando se lle dá un gústame a unha foto. Estas 

pegadas dixitais coñécense como metadatos; é dicir, como un conxunto de mapas de datos 

que se almacenan en servidores e quedan á disposición das compañías de telecomunicacións. 

Actualmente, nunha era marcada polo uso da Internet, o volume de datos ten unha capacidade 

xigantesca. 

3.2.3. BO USO DOS BOTS 

Algúns medios como Los Angeles Times ou The Washington Post xa dispoñen dos seus 

propios bots para corroborar informacións ou producir noticias relacionadas co xornalismo de 

datos.    

Os bots son moi empregados para cubrir  informacións relacionadas con terremotos e outras 

inclemencias climatolóxicas, eventos deportivos e novas económicas. Nos eventos deportivos, 

axudan a cubrir deportes e categorías que doutro xeito quedarían fóra da axenda ante a 

dificultade de ter un xornalista en cada partido e a limitación de recursos e tempo.   

Os bots permiten que os xornalistas se encarguen de informacións e investigacións máis 

complexas e laboriosas mentres eles se ocupan de funcións máis estatísticas e numéricas. 

Malia as súas vantaxes, débense empregar nos campos apropiados e de xeito preciso, porque 

un mal uso dos mesmos pode levar á reprodución de mensaxes nocivas e mesmo á 

manipulación. 

3.2.4. INTELIXENCIA ARTIFICIAL 

A Intelixencia Artificial (IA), ademais de empregarse para producir novas personalizadas para 

os lectores, tamén se emprega na actualidade para a redacción xornalística. As vantaxes que 

trae o uso destas tecnoloxías, como a innovación dos métodos ou a rapidez destes, 

contrarréstase coa, cada vez menor, actuación do xornalista nun artigo ou noticia. 

3.3. FORMATOS 

3.3.1. BO USO DE REDES SOCIAIS 

O avance das novas tecnoloxías e o auxe das redes sociais beneficiaron o campo do 

xornalismo en múltiples aspectos. Os xornalistas empregan as redes sociais para coñecer a 

información que comparten outras axencias de noticias e para atopar temas sobre os que 

redactar novos contidos. Ademais, estes medios facilitan o traballo de documentación tanto á 

hora de crear informes como para conectar rapidamente coa audiencia e saber a súa opinión, 

axilizando o proceso de retroalimentación.   

A pesar disto, as redes sociais ocasionan varios inconvenientes debido á inmediatez e á 

accesibilidade. Isto tradúcese na importancia de contrastar e comprobar toda a información 

que se xera nas redes sociais, onde é frecuente a difusión de información manipulada e fake 

news debido ao gran alcance destes medios.    

Para evitar isto é necesario contrastar ben as fontes e a información que se publica nas redes. 

É moi importante coidar a redacción, buscando a máxima claridade, porque a inmediatez e a 

rápida difusión da información nas redes fai que un pequeno erro de redacción ou calquera 

suposición xeren un novo bulo non intencionado.   

3.3.2. CONTIDO MULTIMEDIA 

Unha das principais novidades que trae consigo o xornalismo tecnolóxico é a gran variedade 

de contidos que se poden incluír para complementar ás noticias. Estas ferramentas son un 

elemento adicional excelente que axudan a entender mellor calquera peza informativa.   

A imaxe, tanto en fotografías como en vídeos, é un dos elementos primarios e esenciais. As 

imaxes pódense atopar en calquera tipo de peza informativa e son fundamentais para dotar 

dun contexto máis exacto ás noticias. Coa universalización do emprego de fotografías tamén 

nace un novo formato de xornalismo: o fotoxornalismo. Respecto ao vídeo, están comezando 

a coller moita forza algúns formatos informativos de vídeos curtos. Estes son difundidos por 

redes sociais e abren a porta a novos públicos, ademais de complementarse cunha linguaxe 

máis distendida. As infografías tamén resultan útiles, xa que permiten sintetizar nun golpe de 

vista unha gran cantidade de datos e información.  

O son é outro elemento que axuda a potenciar a información. É o principal protagonista dos 

podcasts, un formato que adopta elementos da linguaxe radiofónica, empregando sintonías 

propias ou música de fondo para complementar a información e manter a atención do público. 

É un formato en expansión, xa que emprega unha linguaxe máis distendida e trata temas 

actuais dende perspectivas máis próximas.    

Outro dos contidos multimedia que destacan no xornalismo tecnolóxico son os gifs (animación 

que se repite e sen son) e calquera tipo de animación sobre fotos ou gráficos. As animacións 

poden facer unha información máis atractiva. É habitual ver gifs nalgunhas pezas informativas 

de carácter informal ou cómico sen un fin específico.    

Os distintos contidos multimedia permiten crear novas estruturas e maneiras para informar. 

Mesmo se crean formatos novidosos baseados na combinación de distintos contidos 

multimedia. A clave reside en mesturar os diferentes elementos de xeito creativo para 

conseguir un paquete atractivo que dea forma á información. 

3.3.3. NOVOS RECURSOS 

As máis avanzadas tecnoloxías (o 5G, a realidade aumentada ou o xornalismo dron) son 

fenómenos emerxentes, polo que as súas aplicacións no ámbito xornalístico son aínda 

escasas, xa que se están implantado e probando lentamente. 

Con motivo destes novos recursos, renóvanse as maneiras de facer xornalismo. Unha das que 

está a ter máis auxe é o uso de algoritmos e a intelixencia artificial. Procesos como o da 

recollida, selección, edición ou distribución de información, datos ou noticias poden ser 

automatizados con estas tecnoloxías.    

Outra das grandes revolucións no xornalismo é o uso de drons e realidade virtual. Con elas 

nace o xornalismo inmersivo e o xornalismo dron, no que o propósito é que a audiencia viva as 

situacións das noticias e se sinta partícipe da información.  

No caso da realidade aumentada, o principal obxectivo é recrear escenarios inmersivos que 

permitan ao usuario ser parte do que está vendo e interactuar de forma activa. Segue a ser 

unha tecnoloxía emerxente, pero posiblemente é a que máis forza está cobrando e pola que 

máis están apostando os medios.  

O 5G supón para o xornalismo traballar dunha maneira máis rápida, e nun futuro poderá influír 

nas redes sociais e na transmisión de eventos, que se poderán ver en realidade aumentada.  

Todas estas novas tecnoloxías supoñen cambiar por completo o panorama xornalístico, 

tentando conseguir máis usuarios e ata facelos partícipes da información que se quere dar.   

3.4. PRÁCTICAS A EVITAR E EMPREGO SEGURO DE TECNOLOXÍA 

3.4.1. FAKE NEWS E CLICKBAIT 

É vital para o prestixio dos medios dixitais evitar algunhas cuestións que desvirtúan o labor do 

xornalista e xeran certa desconfianza, como as fake news ou o clickbait.   

As fake news son, traducido literalmente, novas falsas. Estas difunden información falsa de 

xeito deliberado e pretenden escandalizar á opinión pública e manipulala para conseguir 

obxectivos de carácter persoal, político ou económico.   

Os xornalistas deben evitar difundir este tipo de novas, xa que a súa principal función é a de 

informar á xente investigando e seleccionando a información máis relevante que chega a través 

de fontes veraces e contrastadas. No caso das fake news, estas fontes de información ou ben 

non existen, ou ben non están debidamente contrastadas. Como consecuencia disto, as fake 

news xeran desinformación contra a que os xornalistas deben loitar.    

Por outra banda, a práctica do clickbait é dunha técnica de redacción na que se crean titulares 

e descricións sensacionalistas para atraer aos visitantes e incitalos a entrar na páxina web e 

abrir o seu contido.   

Esta técnica tamén debe ser evitada polos xornalistas, xa que a pesar de aumentar o tráfico da 

web e as visitas, e consecuentemente aumentar a remuneración económica, prácticas como 

esta producen desconfianza nos lectores, que se poden chegar a sentir defraudados. Co 

clickbait xéranse expectativas enganosas e isto prexudica a imaxe de marca dos medios de 

comunicación,  o que ten un impacto directo no seu recoñecemento e na fidelidade da 

audiencia.   

3.4.2. PROCESOS DE VERIFICACIÓN 

Para traballar con calquera información é preciso ter comprobada a veracidade dos datos que 

se manexan e que se publicarán. O xornalismo dixital non é unha excepción, e todas as 

informacións coas que se traballe na redacción deberán pasar por un proceso de verificación.   

A verificación ou fact checking, que mesmo algúns autores cualifican como un novo xénero 

xornalístico, é un labor que se pode realizar de diferentes formas. Ignacio Calle, subdirector do 

verificador Maldita, divide este proceso en catro fases: identificación e comunicación, 

discusión, aprobación e publicación.   

As recomendacións son recorrer a organismos públicos, administracións, persoas expertas ou 

estudos, ademais de consultar máis de tres fontes diferentes. Existen tamén ferramentas que 

facilitan o traballo de verificación, como Google Image search, TinyEye, Yandex, Baidu, inVID, 

etc.   

As pezas xornalísticas con datos erróneos ou non verificados levan ás persoas que consumen 

a información a unha progresiva perda de confianza nos medios, polo que estamos ante un 

traballo de especial importancia, máis se cabe na actual era da desinformación.  

En España, portais como Newtral ou o antes citado Maldita realizan este traballo. Adoitan 

centrarse en comprobar asuntos puntuais e moi concretos e teñen unha actividade superior a 

outros verificadores europeos, que tenden a apostar polo xornalismo explicativo con textos 

máis extensos.   

A verificación é, pois, un nicho en pleno crecemento que ten unha ampla demanda entre a 

poboación, o cal tamén coloca a verificación como unha posible saída profesional. 

3.4.3. CIBERSEGURIDADE 

Outro aspecto a ter en conta no emprego de novas tecnoloxías é a ciberseguridade na rede. 

Segundo a ISACA (Information Systems Audit and Control Association), a ciberseguridade 

pódese definir como “a protección de activos de información a través do tratamento de 

ameazas que poñen en risco a información que é procesada, almacenada e transportada polos 

sistemas de información que se atopan interconectados”. Aínda así, abrangue  moito máis do 

que poderiamos imaxinar, incluíndo a seguridade das aplicacións, a seguridade da información, 

a seguridade operativa…    

A ciberseguridade é algo relativamente recente, xa que xorde tralo incremento da actividade na 

rede e continúa transformándose debido ao proceso de dixitalización. O uso de dispositivos 

electrónicos e da rede en si mesma é cada vez maior, feito que se potenciou aínda máis tralo 

confinamento debido á pandemia da COVID-19.  

Co maior emprego de redes chegan as ciberameazas. Un informe de RiskBased Security 

revelou que uns 7900 millóns de rexistros foron expostos por filtracións de datos durante os 

primeiros meses do 2019. Isto supón un aumento de máis do 112% respecto ao rexistrado no 

2018.    

A raíz desta sensación de inseguridade, a Corporación Internacional de Datos augura que o 

gasto mundial en solucións de ciberseguridade ascenderá á cifra de 133.700 millóns de dólares 

para o ano 2022.  Deste xeito, intentarase previr antes que curar as ciberameazas, que poden 

ser de diversa índole:  

- Delitos cibernéticos: Inclúen axentes individuais e grupos que atacan a sistemas para 

obter beneficios financeiros ou causar interrupcións   

- Ciberataques: Adoitan involucrar a recompilación de información con fins políticos.  

- Ciberterrorismo: Pretende debilitar os sistemas, causando así pánico ou temor.    

Estes ciberataques tratan de controlar os distintos sistemas mediante o malware, que é todo 

software malicioso que manipula os nosos dispositivos. As súas manifestacións máis comúns 

son os virus, os troianos, o spyware, o ransomware, o adware ou os botnets.   

Por fortuna, hai varias vías a través das que se poden limitar estas filtracións de datos, como 

manter o software e o sistema operativo actualizados ou empregar antivirus e contrasinais 

seguras. Tamén é recomendable non abrir arquivos adxuntos de direccións electrónicas de 

remitentes descoñecidos ou evitar o uso de redes Wi-Fi non seguras en lugares públicos. Todo 

sexa por preservar a nosa seguridade e a dos nosos datos. 

4. REFERENCIAS, FONTES E ENTIDADES ÁS QUE RECORRER 

4.1 INTRODUCIÓN: COMO TRATAR COAS FONTES 

Tratar con expertos que, en moitas ocasións, non están afeitos a comunicar o seu traballo pode 

rematar por resultar un desafío. Tanto para comunicarse coas fontes de información como 

para trasladar a información en calquera dos diferentes formatos é necesario empregar unha 

linguaxe sinxela, pero non vulgar. Estas serían algunhas das recomendacións:  

- Facer unha entrevista previa, onde se converse co especialista sobre o enfoque do tema 

e decidir que é o que se quere comunicar.  

- Deixar claro que o importante é a investigación e non o experto, ademais de consultar 

outras fontes.  

- Durante a entrevista tratar de ser coloquiais e, con iso, convidar ao experto a usar unha 

linguaxe máis sinxela. Ao final, consultarlle ao especialista se hai algo máis para dar a 

coñecer ou que crea importante destacar.    

- Compartir as notas cos expertos para corroborar se os datos citados son correctos. 

Isto fomenta a confianza entre xornalista e experto.    

- Consultar a terceiros que non participen da nota (expertos) para corroborar os datos.  

- Manter contacto cos especialistas para ir descubrindo potenciais temas e manterse 

informado de investigación e eventos na busca de novos enfoques.   

4.2. INVESTIGADORES EXPERTOS EN XORNALISMO TECNOLÓXICO 

A nivel nacional, cabe destacar a existencia de diversas publicacións, iniciativas e portais web 

en torno ao xornalismo tecnolóxico. Algúns expertos sobre o tema son os seguintes:   

- Ángel Jiménez de Luis: Presidente da Asociación Española de Periodismo e 

Información Tecnolóxica (AEPITEC). Xornalista especializado en tecnoloxía en El 

Mundo, Expansión, Muy Interesante e Binarios.   

- Carolina Denia: Vicepresidenta 1ª da Asociación Española de Periodismo e Información 

Tecnolóxica (AEPITEC). Xornalista e presentadora especializada en 20 minutos e na 

canle de YouTube de contidos tecnolóxicos Clipset (+ 2M subscritores).   

- Beatriz Romanos: Xornalista especialista en innovación e tecnoloxía aplicada ao sector 

da alimentación. Fundadora da publicación TechFood Magazine na que dende 2014 

divulga información sobre food innovation e food tech.    

- Juan Calero: Coordinador de Innovaspain, un medio de referencia sobre a actualidade 

innovadora de España.   

- María González: Directora dende 2015 da publicación sobre tecnoloxía Xataka.   

- Eugenio Mallol: Director do suplemento Innovadores by Inndux do diario El Mundo. É 

tamén autor dos libros Las lecciones de los líderes e 14 Razones para Innovar.   

- Jaime Novoa: Xornalista autor dunha newsletter semanal, Dealflow, con noticias que 

viran a redor da innovación, startups...   

- Eduardo Arcos:  Fundador da empresa Hipertextual, un medio dixital enfocado a 

tecnoloxía, ciencia e cultura dixital, de gran relevancia en España e Latino América.   

- Pilar Vila: Experta en ciberseguridade recoñecida por ElevenPaths (unidade de 

ciberseguridade da empresa telefónica).  

4.3. INSTITUCIÓNS E XORNALISMO TECNOLÓXICO 

En primeiro lugar, cabe mencionar á Secretaría de Estado e Dixitalización e Intelixencia Artificial, 

órgano que regula as políticas que impulsan a dixitalización da sociedade e da economía a 

través do fomento e regulación de servizos dixitais. Nesta Secretaría lévanse a cabo proxectos 

relacionados coas telecomunicacións, as xestións e regulacións xurídicas sobre a “Big Data”, a 

ciberseguridade ou o desenvolvemento da intelixencia artificial.   

En canto a investimento institucional, a Comisión Europea pretende  investir millares de millóns 

de euros no sector de investigación e impulsión da sociedade dixital nos próximos cinco anos. 

Contan con proxectos como “Horizon Europe”, “Europa Digital” ou “Conectar Europa II”.  

A intelixencia artificial ten un forte impacto no mundo do xornalismo tecnolóxico. The 

Washington Post xa escribe artigos deportivos de xeito automático e “Bertie”, robot da revista 

Forbes, é capaz de transformar datos financeiros en artigos xornalísticos.   

4.4. INICIATIVAS E PROXECTOS 

Existen diferentes iniciativas para compartir información de calidade baseadas no uso da 

tecnoloxía e de Internet. Un exemplo é Data for Hope, unha comunidade que reúne expertos en 

datos, médicos, investigadores e institucións.  O seu obxectivo é idear e difundir solucións ante 

a catástrofe vivida pola Covid-19 para axudar a empresas, institucións e persoas. A idea naceu 

en abril de 2020 e busca afrontar a crise centrándose en tres áreas de traballo: a predición da 

pandemia, o impacto sanitario e a evolución da mobilidade.  

#DataFutures é outra das iniciativas. Consta dunha serie de trece documentais audiovisuais. 

Neste caso preténdese dar visibilidade aos cambios que o uso masivo de Internet provoca na 

sociedade. A través dos diferentes vídeos amósase como Internet pode axudar a acadar un 

futuro mellor nas nosas cidades, na educación, no traballo e noutras áreas. O material atópase 

dispoñible na súa web de forma gratuíta.   

O Instituto de Tecnoloxía de Massachusetts (MIT) presentou unha serie de cursos en liña para 

especializarse nunha ampla variedade de temáticas. Isto é algo cada vez máis empregado 

polas universidades e centros de formación. A crise da Covid diminuíu a cantidade de 

estudantes matriculados nas universidades presenciais e ante isto os centros propoñen a 

posibilidade de seguir calquera curso telematicamente. A lingua ou a distancia non son 

problema, xa que moitos dos cursos contan con subtítulos para os estudantes internacionais.   

No ámbito galego tamén existen iniciativas interesantes. Moitas delas están recollidas en 

entidades como Startup Galicia ou na Asociación Galega de Blockchain e IoT. Estas asociacións 

buscan recoller e fomentar o coñecemento sobre tecnoloxía. Un exemplo destas iniciativas 

empresariais é a de Xoia Extending Reality, unha empresa coruñesa de realidade virtual que 

conta con proxectos como a reconstrución en 3D da vida castrexa.    

4.5. INICIATIVAS CONTRA AS FAKE NEWS 

No novo ecosistema mediático, os profesionais da información deben actuar como filtros e 

como garantes do cumprimento dunhas normas deontolóxicas na elaboración de noticias.    

Aínda que as noticias falsas e a desinformación sempre estiveron aí, hoxe en día o seu impacto 

é moito maior debido ao entorno dixital e, sobre todo, ao auxe das redes sociais e das 

aplicacións de mensaxes instantáneas.  

Fronte ao problema da difusión de contidos falsos xorden diversas solucións por parte dos 

medios de comunicación, dos buscadores e das propias redes sociais. Tamén xogan un papel 

fundamental as canles a través das cales se difunden os contidos; as redes sociais, os medios 

de comunicación convencionais e os buscadores. Estas canles  están a habilitar mecanismos 

para evitar que dita información sexa difundida sen ningún tipo de filtro nin control.  

Algúns exemplos son o blog "Hechos", creado polo diario español El País, recursos como os 

que poñen en marcha buscadores como Google, ou proxectos como WikiTribune, promovido 

por un dos co-fundadores de Wikipedia. Este último está baseado nunha plataforma 

independente, organizada por unha comunidade de voluntarios e financiada por colaboradores. 

Todos estes proxectos encárganse de intentar controlar e denunciar calquera tipo de noticia 

falsa xerada e difundida na rede.   

A Comisión Europea esixe ás empresas máis grandes de Internet que poñan coto ás noticias 

falsas nas súas aplicacións e servizos. Algunhas destas multinacionais, entre as que se atopan 

Facebook, Twitter e Google, xa tomaron medidas respecto a isto.    

A pandemia causada pola Covid-19 foi testemuña da propagación da desinformación, con 

consecuencias perigosas. Por iso, cómpre destacar Verified, unha iniciativa mundial da ONU 

creada co obxectivo de desmentir as percepcións equivocadas e brindar información precisa e 

fiable sobre a Covid-19.   

A Unión Europea ven realizando, xa desde o 2015, unha serie de campañas contra a 

desinformación a grande escala. Estas campañas compóñense de varias iniciativas:   

- Código de Prácticas sobre Desinformación: establece un conxunto de normas  

autorreguladas mundiais para a industria.   

- Observatorio Europeo de Medios Dixitais: un centro europeo para verificadores de 

feitos, académicos e demais partes formadas para apoiar aos responsables políticos.   

- Plan de Acción sobre desinformación: ten como obxectivo reforzar a capacidade e a 

cooperación da UE na loita contra a desinformación.   

- A Comunicación sobre a "loita contra a desinformación en liña: un enfoque europeo": é 

un conxunto de ferramentas para facer fronte á propagación da desinformación e 

garantir a protección dos valores da UE.   

- O programa de seguimento e presentación de informes COVID-19: levado a cabo por 

signatarios do Código de Prácticas, actúa como medida de transparencia para garantir 

a rendición de contas na loita contra a desinformación.   

O blog "Maldita.es" é a plataforma encargada de denunciar as noticias falsas máis famosa a 

nivel español. O portal ofrece seis consellos básicos para detectar as fake news:  

- Mirar quen publica a información: se a noticia é cuberta por outros medios, é verdadeira.   

- Non quedarse nunca só co titular: cómpre ler o resto da noticia.   

- Identificar o humor: pode tratarse dunha sátira ou parodia.   

- Comprobar se hai citas falsas: se hai frases atribuídas a personaxes que non teñen nin 

data nin fontes, cabe pensar que estas citas son falsas e que, probablemente, a noticia 

tamén o sexa.   

- Identificar as alertas falsas: nenos enfermos, desaparicións, ameazas terroristas... 

Difúndense sobre todo por WhatsApp e están feitas para alarmar á cidadanía   

- Poñer atención á ideoloxía: se se recuperan noticias do pasado como si fosen novas ou 

se manipulan noticias verdadeiras con datos falsos para facer apoloxía a unhas ideas 

concretas, entón cabe pensar que estamos ante unha fake news.   

O esencial para loitar contra as  fake  news é saber recoñecelas dende a iniciación da nosa vida 

tecnolóxica. Cada vez son máis os centros educativos que buscan a aprendizaxe dos seus 

alumnos neste tema. Iniciativas como Junior  Report ou (In) fórmate, na que colaboran FAD 

(Fundación de Axuda contra a Drogadicción), Google ou o Goberno de España, pretenden 

educar aos máis pequenos e ensinarlles que non todo o que atopan nas redes é a realidade.   

Nesta liña, tamén se están a desenvolver iniciativas en Galicia. Un destes exemplos é 

“Xornalismo na escola”, unha iniciativa impulsada polo Colexio Profesional de Xornalistas de 

Galicia e a Obra Social La Caixa. Este proxecto vai percorrendo os institutos de Galicia para 

dotar á xente nova das ferramentas para loitar contra a desinformación “e fomentar o espírito 

crítico”. Este ano estanse centrando en desmentir as noticias falsas a redor da Covid-19. 

4.6. FERRAMENTAS ÚTILES PARA A PROCURA DE FONTES E A 

REDACCIÓN TECNOLÓXICA 

Aínda que non se poida falar de aplicacións que axuden a atopar as fontes necesarias para 

redactar unha noticia ou faciliten o contacto con elas, si hai algunhas apps que aportan noticias 

de todo tipo nas que buscar a inspiración necesaria para elaborar artigos propios, ou outras 

apps destinadas a axudar na mellora da redacción:   

- “SQUID” é unha plataforma de noticias caracterizada polo gran número de seccións das 

que dispón. Conta con 40 países aproximadamente entre os que elixir os 

acontecementos máis relevantes que ocorren neles, e permite ordenar as categorías 

que máis interesen para recibir primeiro esas noticias.   

- “SPRINGERLINK” facilita o acceso a case 10 millóns de documentos de investigación 

cunha estrutura que fai que sexa sinxelo de utilizar e moi cómodo. Nesta aplicación 

tamén existen miles de libros e revistas electrónicas que consultar.  

- “FEEDLY” é unha ferramenta que permite recibir as últimas publicacións dos blogs e 

páxinas web que seguen os usuarios, mantendo unha actualización constante nos 

sucesos que máis interesan.   

- “Spanishceker.com” funciona como un corrector da gramática e a ortografía dos textos.  

- “DARK-ROOM” é un procesador de texto cuxa función é evitar distraccións, xa sexan 

provocadas por mensaxes, pola necesidade de escoitar unha canción... Ao utilízalo en 

pantalla completa provocará que o usuario só poida centrarse na escritura.   

- “TALK-TYPER” é unha aplicación que transforma as mensaxes de voz en textos.   

Estes son só algúns exemplos das múltiples apps e ferramentas que se poden empregar e que 

poden ser de axuda no momento de procurar información e escribir os artigos destinados ao 

xornalismo dixital. 

5. Entrevistas 

5.1. ENTREVISTA A CARLOS GARCÍA VERDUGO 

- Que desafíos supuxo para vós a chegada dunha pandemia? Non só na TVG, senón para o 

xornalismo en xeral.  

A pandemia o que fixo foi que houbese moitas dificultades a nivel de recursos humanos e 

técnicos. En moi poucos días houbo que adaptarse a un modelo relativamente eficiente de 

recursos humanos e de recursos técnicos para que non estivese en cuestión a produción.  

No momento no que máis tes que informar e máis horas tes que informar dis: “non podo”, 

porque non teño os medios suficientes ou teño á metade do persoal traballando; entón houbo 

que facer reestruturacións de recursos humanos en canto a quendas e houbo que acelerar 

proxectos que permitían o teletraballo. Para outro tipo de traballos que non precisaban moito 

ancho de banda non había ningún problema, pero para nós que traballamos con son e vídeo, 

algo que pesa moito máis que o resto, houbo que especular e equilibrar canto ancho de banda 

podíamos empregar para ter á xente conectada na casa e por outro lado, formar a xente que 

non sabía que non era o mesmo o wifi que o cable de ethernet, que tiñan os fillos na casa 

xogando ou vendo Netflix e que lles consumían a eles ancho de banda e iso xeraba moitas 

dificultades.  

Na casa tiñas que traballar igual que na tele: contra un servidor central e minutando, cortando 

as escenas, enviándoas, etc. Por resumir, houbo que facer unha xestión rápida de recursos 

humanos, técnicos sobre todo centrados en canto podo aguantar na tele e canto de rápido e 

fácil lle podo explicar á xente da casa o que ten que facer. A pandemia pillounos relativamente 

ben, porque levábamos un par de anos dixitalizados, se isto chega a pasar antes, cando 

traballábamos con cinta, no que había que estar de forma presencial na televisión, sería moito 

máis complicado. O enfoque técnico foi crear en cada casa unha pequena delegación, 

derivando persoas para que levaran a aqueles que estaban teletraballando e para controlar que 

o que se facía dende alí estaba ben logrado.  

Era un momento no que a TVG tiña que informar, porque dende Madrid non ía chegar tanta 

información, senón infotoxificación e ía haber pouca información sobre Galicia, polo que existía 

un risco de non poder cubrir as 6 ou 8 horas que transmite a Televisión de Galicia e baixo ese 

criterio houbo que organizar todo. En dez días, o 90% dos redactores estaban conectados con 

VPN ao seu ordenador traballando con máis dificultade, pero conectados ao noso sistema. 

- Xa referíndonos ao xornalismo máis das rúas, que se perdeu algo durante os meses da 

pandemia, cres que será fácil recuperar o contacto que había coa xente?  

Eu creo que hai moitas cousas que non volven, pero o xornalismo da rúa vai seguir existindo. O 

que pasa é que a accesibilidade ás fontes vai cambiar, por exemplo unha entrevista en Teams 

vai sempre ter máis calidade, porque a podes gravar. Agora moita xente perdeulle o medo e 

automatizou conectarse dende a casa e a falar deste xeito.  

Como o traballo do xornalismo é contrastar fontes e preguntarlle á xente, se se pode facer isto 

dende un sitio como é a túa casa é normal que esa parte quede. De feito, fai pouco tivemos un 

seminario de formación a nivel europeo sobre como as canles de televisión reaccionaron ante 

a pandemia e varias cadeas o que fixeron foi poñer cabinas específicas para realizar 

conferencias.  

Na TVG o que se fixo foi que o mecanismo de radio televisada veña para quedar e todos os 

días vemos como cada vez hai máis videoconferencias. Entón, a parte pola que ti tiñas que 

dedicar medios para desprazar a un cámara e a un reporteiro para entrevistar a alguén, agora 

pódese facer cun ordenador, con menos recursos e de xeito máis rápido.  

- Sobre como vai afrontar o xornalismo a nova situación creada pola pandemia: cres que esta 

foi a que condenou a que aparezan máis contidos de pago, videopodcast, etc. en lugar doutros 

contidos máis tradicionais?  

Creo que ten que ver máis que nada co tipo de contido e tamén con onde están as audiencias. 

Eu resístome a pensar que vós por exemplo tedes aldea e que aínda que non vós interese un 

tema que ao mellor aparece no Galicia Noticias coma que apareceu o xabaril en determinado 

lugar, ao mellor por como se vos presenta o ides comentar. Isto sucede igual ca pandemia, que 

nos obrigou a traballar máis con noticias de datos e aí hai que saber como presentalo para que 

sexa interactivo, porque en televisión e radio lineal tes que ver o que aparece, non podes 

cambiar ese contido.  

O contido en si non vai cambiar tanto, o que vai variar máis é a forma de presentalo. Ti non 

podes ir a Twitch e contar as cousas como o facemos en televisión lineal, porque o formato 

non é o mesmo, pero tampouco é a mesma audiencia e fálanse códigos totalmente distintos. 

Entón, creo que ten que ver máis coa adaptación do formato sobre o tema que outra cousa.  

Isto queda moi claro na pandemia. Hai un exemplo que sempre conta Alba Mancebo, que é a 

xefa das canles dixitais da Galega: no momento que chegaron os peches perimetrais, ela tivo 

claro que era unha cousa que había que contar en Tik Tok e en Instagram, había que contar 

como afectaban estes peches comparándoo coas relacións de parella que tedes os novos. O 

reto dela é: como conto isto á vosa audiencia? Porque vós tedes uns intereses diferentes aos 

meus por exemplo.  

Normalmente para que unha noticia se comprenda perfectamente adóitase utilizar o feito e 

despois contextualízase, cun calendario, cunha comparación, etc. e isto é o que vai variar. O 

que se vai facer é crear formatos máis adecuados a cada audiencia e ao mellor non tanto crear 

novos contidos.  

- Dentro dos medios tradicionais, percibiches un aumento da dixitalización dos contidos da 

televisión?  

Percibín, pero non nos medios, estes non cambiaron tanto, porque mudar a tecnoloxía dixital 

foron varios anos para implantar estas cousas. O que sucedeu é que se cambiou e adaptou 

todo durante a pandemia de xeito moi rápido, é dicir, é coma cando o banco decide de repente 

que as persoas de máis de 65 anos non poden ir sacar cartos dentro da sucursal e nunha 

semana tes que adaptarte porque senón non podes sacar os cartos que precisas. O mesmo na 

televisión, foi ou cambiamos isto ou non producimos.  

A tecnoloxía non cambiou, porque os directos co móbil xa existían, creo que a forma de editar 

en lineal dende puntos remotos xa existía tamén, pero a xente resistíase a aprender e tivo un 

motivo forzoso para aprender, así a xente estaba motivada porque o precisaba.  

Se vos fixades en como responderon canles que ao mellor teñen unha capacidade de resposta 

máis rápida, como La Sexta, a introdución das videoconferencias foi case automática. Tamén 

aumentaron as breaking news, o tema do asalto ao Capitolio en Estados Unidos demostrou que 

hai moita xente que é capaz de seguir por redes sociais como Twitch ou Twitter o sucedido, 

pero tamén por televisión.  

A tecnoloxía estaba aí, pero estas circunstancias forzaron a que se fixera un cambio máis 

rápido.  

- No caso da prensa escrita, sempre puidemos ver titulares pensados para chamar a atención, 

pero agora estase dando moito o fenómeno do clickbait. Cres que usar isto pode facer que o 

xornalismo perda calidade na rede?  

Claro, pero creo a xente non é tonta. A experiencia do usuario ten que ver co recordo, entón se 

as tres veces que visitaches un xornal, as tres era unha noticia falsa que te leva a unha landing 

page na que tes que meter os teus datos para unha subscrición, á terceira vez ao mellor xa non 

volves.  

Son diferentes os titulares que son atractivos e que te levan directamente á páxina de destino. 

Unha cousa é o clickbait de “te sorprenderá...” e outra cousa é unha noticia que ao mellor non 

pode ter tanto atractivo para estar en portada e entón dedícaslle un oco pequeno e con poucas 

palabras, pero despois o título pode ser máis longo, atractivo e informativo na páxina final e 

neste caso non hai perda de calidade, senón estratexia.  

O clickbait eu diría que, non que está en desuso, pero si que existen xa moitas alertas para os 

medios “serios”, porque hai xente que de verdade se quere informar.  

- E por exemplo medios coma The Huffinton Post?  

Vale, pero a reputación que agora ten ese medio... Ao principio facían reportaxes adaptados á 

audiencia das redes e que estaban ben feitos digamos, pero agora iso desapareceu 

completamente.  

- Son os nativos dixitais os que poden caer máis nese erro?  

O que sucede cos medios nativos dixitais é que se preocupan máis por buscar títulos que 

busquen o posicionamento e que solucionen o problema do cobro, porque así o que buscan é 

publicidade e tráfico e por iso empregan esta estratexia. Así baixa a calidade dos medios que 

o empregan, coma Ok Diario, pero hai moita xente que está fuxindo do clickbait.  

Creo que intentaron nunha época algúns dos medios tradicionais que se pasaron as redes 

empregar tamén esta estratexia pero abandonárona. Polo menos no círculo no que me movo 

eu esta estratexia non está ben vista, é un pecado.  

- Entrando xa na área do xornalismo dixital, cres que os medios están sabendo marcar as 

distancias co resto de contidos na rede? É dicir, coa xente que quere xerar contido informativo. 

Hai esforzo para diferenciarse, porque se apreciamos o Instagram dun medio de comunicación 

coma The Huffinton Post e dunha persoa que está creando contido pola súa conta imos atopar 

moitas diferenzas, porque non teñen os mesmos recursos.  

Intentan diferenciar o que contan nas súas páxinas web e o que contan nas súas redes sociais, 

porque o contido debe ser diferente. Os medios que son profesionais intentan respectar os 

valores do xornalismo, pero outra cousa é que lles de o tráfico que precisan nas súas páxinas.  

- E con relación, por exemplo, ao recente caso de Rocío Carrasco no que algúns medios dentro 

da rede simplemente ían ao “barullo” ao “Irene Montero dijo...”? 

Creo que hai medios, coma El País, que analizan o efecto de que unha celebridade relacionada 

co mundo da prensa de corazón amplifique a mensaxe que leva intentando expandir moita 

xente na sociedade, entre elas Irene Montero para facer así que sexa máis visible e tamén hai 

outros que falan máis de que a ministra entrou nun debate da prensa do corazón.  

Por iso creo que aí hai de todo, os que analizan por que sucede isto neste determinado 

momento e os que só valoran por que a ministra de Igualdade entrou en directo nun programa 

de corazón, porque saben que é o que pode chamar a atención.  

- Cres que é un fracaso para o xornalismo que persoas coma Ibai, que non son xornalistas e 

que entrevistan a persoas importantes en canales coma Twitch, fagan este traballo?  

Non, eu creo que o xornalismo ten dúas opcións ante o que pasa con persoas coma Ibai, a 

postura de: “a xente está toda tola”, “que fan vendo a Ibai”, “isto é inadmisible” ou pode dicir: “por 

que está pasando iso” e “que lle podería pasar ao xornalismo con isto?”. A ameaza que pode ter 

o xornalismo é que personaxes como Marc Gasol decidiran anunciar o seu fichaxe na súa canle, 

pero non que Ibai charle con Piqué, polo tanto o problema pode ser que el está contando 

noticias.  

O xornalismo pode resistirse ou identificar o que está pasando, investigar tendencias e investir 

recursos e pensar “que podemos facer nós aí”. Hai que pensar moito e observar con rapidez 

para identificar o que lle interese á xente neste tipo de plataformas, que é onde está agora a 

vosa audiencia.  

- Cres que os medios tradicionais, coma o xornal en papel, teñen en verdade futuro?  

Non, en absoluto. Cantos de vós ledes agora o xornal en papel? Recordo que fai uns catro ou 

cinco anos lle preguntei a uns alumnos de xornalismo cantos lían en papel e só dous levantaron 

a man. Os modelos de negocio e as estruturas son moi amplas no xornalismo, pero o que hai 

que observar é onde podes aportar valor e pensar cal é a estratexia máis bo e rápida.  

- E de cara o futuro, como cres que as novas tecnoloxías coma o 5G, a intelixencia artificial, etc. 

Poden axudar ao xornalismo? 

Eu creo que sempre pode axudar, a tecnoloxía non vai entorpecer nunca ao xornalismo, pero 

hai que saber empregala.  

As mochilas 4G a nós permitíronnos non ter que levar un camión de unidade móbil para enviar 

datos ao satélite. O 5G vainos permitir que o que fai agora a mochila sexa un teléfono móbil, 

entón como non nos vai axudar? Todo o que sexa evitar a latencia entre as conexións iso é bo. 

O problema para o xornalismo é que non nos volva ocorrer o mesmo que coas redes sociais, 

porque as redes sociais naceron, pero ninguén previu que nas redes se podía contar mentiras 

e que iso puidera afectar ao xornalismo.  

Coa intelixencia artificial o mesmo. A intelixencia artificial é fantástica, porque se ti precisas 

contactar con alguén e romper a barreira de idioma, entrevistando por exemplo a un chino e 

que semelle que está falando en galego, iso obxectivamente é unha utilidade. Se de entrada, 

non somos capaces de ver as ameazas que isto supón, como que nos rouben, etc. Aí teremos 

problemas. 

Pero é o de sempre, facelo ben e ser conscientes de cales son os posibles problemas e 

ameazas, pero isto é exactamente igual que no momento que no xornalismo fai moitas 

décadas unha persoa facía de investigadora e outra era a que tecleaba e pensaban: “como vai 

ser a mesma persoa o que faga as dúas cousas?” Pois agora temos un aparello que nos permite 

facelo.  

Todo o que sexa acortar e facer máis eficientes os procesos é bo.  

- Que é o mellor e o peor que aportou a tecnoloxía ao xornalismo? 

O problema non é a tecnoloxía, é o uso que facemos dela. O mellor é que permite axilizar todos 

os procesos e se fósemos máis sensatos, facilitaría moito máis as cousas.  

O peor eu creo que non está tan relacionado coa tecnoloxía, senón coa obriga permanente, non 

só para os xornalistas, para todo o mundo, de ter que estar constantemente evolucionando. O 

problema da tecnoloxía é que toda a xente que non entende que o xornalismo é unha profesión 

tecnoloxicamente evolutiva está confundida e vai quedar atrás. Os éxitos non contan para nada 

se non es capaz de contar as cousas como hai que facelas hoxe en día. Neste tipo de profesión 

tes que saber as normas do xogo, quen cre que estamos nos oitenta e que podemos contar as 

cousas cos mesmos procedementos, creo que ten un problema.  

Sendo xornalista tes que dedicar parte do teu esforzo laboral a estar constantemente 

reciclándote, porque senón en dous ou tres anos estás fóra. E esa é a maior dificultade do 

xornalismo de agora, o crecemento é exponencial e antes era aritmético e hai que pensar: “parte 

do meu traballo diario é estar reciclándome constantemente”.  

- E para rematar facendo un pouco de autocrítica, cres que o xornalismo quedou atrás neste 

avance das redes sociais ou da utilización das novas plataformas para transmitir os contidos? 

A resposta obxectiva é si, pero creo que non é un problema do xornalismo. Todas as pequenas 

estruturas van sempre por detrás das grandes estruturas, entón cando sae algo novo é máis 

sinxelo que unha startup saque unha intelixencia artificial a que ese modelo xurda no 

departamento de i+D dentro de Telefónica.  

Canto maior é a estrutura das cousas, maior é a inercia, entón para frear unha inercia e 

cambiala tes que esperar moito tempo. É moito máis fácil facer virar unha lancha que un 

transatlántico, iso si, cando vira xa non hai quen o pare. Isto pasa igual coas grandes 

administracións, cos grandes hospitais, etc.  

Entón o xornalismo nas redes sociais é posible. Cantos medios que son nativos naceron, 

creceron, explotaron e monetizaron, mentres que os medios tradicionais non se adaptaban e 

aos primeiros foilles ben, si que se adaptaron, entón por iso creo que non é un problema do 

xornalismo. Eu creo que as grandes estruturas cóstalles máis adaptarse.  

Cantas blogueiras ou blogueiros perderon o seu traballo por non saber ver o nicho de mercado 

que se abrían coas redes sociais e Instagram? Dependendo de se tiñan maior ou menor 

estrutura de negocio, adaptáronse mellor ou peor. Hai moitos exemplos que souberon 

identificalo e aí e onde aparecen os novos modelos de negocio e o gran reto de moitos xornais 

e mesmo da TVG é transformarse para non quedar obsoletos.  

5.2. ENTREVISTA A MARCUS FERNÁNDEZ 

- Quen é Marcus Fernández? 

Nun principio formeime en informática e iso levoume a traballar no mundo da comunicación, 

primeiro como colaborador da Radio Galega e, grazas a esa colaboración, acabou xurdindo o 

proxecto Código Cero, unha revista de tecnoloxía en galego que nun principio era só con edición 

dixital e feita de maneira afeccionada, pero recibimos un premio e decidimos levar o asunto a 

un ámbito un pouco máis profesional. Convertémolo en empresa, creamos unha revista en 

papel e despois creamos unha emisora de radio ,unha televisión de ámbito local, temos un 

xornal no Barbanza...Fomos espallando o negocio. E despois, adicionalmente, tamén colaboro 

con outros medios de comunicación: coa TVG, Radio Galega, Radio Coruña Cadena Ser, 

algunhas revistas...Un pouquiño de todo sempre dende o punto de vista da tecnoloxía vista 

dende Galicia e en galego.  

- Entón, agora mesmo está sobre todo centrado nas comunicacións relacionadas co ámbito 

da tecnoloxía? 

Si. Información tecnolóxica, redes sociais, algún proxecto de administración de redes...O 

habitual neste tipo de cousas é buscar solucións tecnolóxicas a problemas comúns. Pero si, 

estou centrado no audiovisual, as redes sociais e a comunicación e a divulgación sobre 

tecnoloxías da información e a comunicación. 

- Hai algún proxecto novo que queira destacar? 

En redes sociais, o feito de colaborar con algún proxecto da TVG sempre che permite estar un 

pouquiño máis ao día das últimas tendencias. Por exemplo: a Liga dos Cantantes 

Extraordinarios. Eu non tiña nin idea do mundo da verbena e cousas destas e, ao velo dende o 

punto de vista das redes sociais, sempre ten o seu interese porque son ámbitos que non teñen 

nada que ver co sector tecnolóxico pero que, enfocalo dende ese punto de vista e mirar como 

se pode quitar proveito destas cousas, axuda a ver todo desde unha perspectiva distinta e así 

andar deseguido explorando e investigando cousas novas. 

- Que é Código Cero e como cambiou a plataforma dos seus comezos a agora? 

Código Cero é unha revista de tecnoloxía en galego que comezou como páxina web e que nun 

principio servía como recurso para un programa de radio. Tiña un boletín por correo electrónico 

diario e outro semanal. Este último era unha especie de resumo da semana en formato pdf e 

ese foi o xermolo para a creación da revista, que creamos en papel e que tamén temos en 

edición pdf para que a poida consultar calquera. Trátase dunha publicación que na parte de 

internet está moi centrada nas TIC pero, en cambio, na edición en papel está un pouquiño máis 

aberta a cousas de ciencia e cousas máis xenéricas para chegar a un público máis amplo. 

- Fálenos do papel da tecnoloxía actualmente no mundo da información. 

Nós vémolo dende un punto de vista dramático porque no momento no que comezamos foi 

cando estaba rematando o boom das “.com”.Era un momento no que se viña dun crecemento 

moi grande e no que en Galicia había unha barbaridade de feiras tecnolóxicas, momento que 

se podería haber considerado positivo pero que o que pasou foi que comezaron a nacer 

proxectos de internet en galego e a meirande parte deles morreron rapidísimo. A morte dos 

medios en galego foi algo moi dramático porque morrían os que eran referentes. Chegou un 

momento no que non había ningún xornal en galego.  

Agora intentouse arranxar un pouco o asunto pero a comunicación en galego nas redes foi 

morrendo dunha maneira moi rápida e internet pasou de ser a grande esperanza, o que podía 

salvar a nosa lingua de cara á comunicación, a ser o programa máis escuro que podiamos ter 

diante porque, aínda que a xente se segue comunicando en galego, ten que recorrer a 

Facebook,  Twitter... En definitiva, a plataformas internacionais en vez de a medios locais 

porque estes últimos non son capaces de xerar negocio dabondo para sustentarse a longo 

prazo. Iso é un problema bastante importante.  

Xa non só que desapareceran moitas páxinas web, senón tamén no panorama audiovisual, 

onde as emisoras de TDT practicamente morreron todas. Isto fai que haxa un 

empobrecemento da comunicación e, no caso da xente que xera audiovisual, tamén o 

empobrecemento da comunicación a través das redes, pois moitas veces os contidos 

audiovisuais son os que enriquecen a internet. Sen vídeo que capte as novas, as entrevistas, a 

información que vas compartir...empobrécese moito o discurso porque non hai un material de 

referencia sobre o que poder manter ese diálogo ou conversa en galego. 

- Cal é a súa visión actual dos realizadores? 

Presento un grande respecto polo seu traballo. Eu tiven a sorte de ser realizador unha tempada 

e é un traballo que me parece bastante complexo. Hai xente que está facendo encaixes de 

bolillos cos poucos recursos que teñen, concretamente no caso galego, e están conseguindo 

sacar programas adiante dunha maneira espectacular, de maneira que podemos dicir que 

realmente Galicia está ao nivel do resto do Estado en produción de televisión. Igual non temos 

os orzamentos que pode haber nunha canle estatal pero si que se conseguen facer programas 

moi dignos e, de feito ,a TVG é unha das poucas emisoras con boa audiencia. Normalmente é 

a segunda despois de antena 3 e non porque faga programas cunha excelencia técnica 

impresionante, senón que consegue encaixar co que quere o público. Iso é bastante 

complicado. E non se trata só de elixir os contidos senón tamén de como contalo, de aí que 

sexa tan importante a labor de certos realizadores que digamos que “lle coñecen o truco á 

linguaxe” coa que conectar coa xente. Así se ve que hai certos programas que incluso en 

momentos complicados con moita competencia conseguen manter uns mínimos de audiencia 

moi grandes. Cando un programa feito en Galicia consegue un resultado digno un día no que 

hai tres ou catro grandes competidores, amosa que se está facendo moi ben ese traballo para 

poder competir cun partido de fútbol, por exemplo. Ten mérito e demóstrase que se consegue 

esa fidelidade da audiencia tan necesaria para poder manter un medio, especialmente nunha 

lingua minorizada. 

- Cambiou a súa visión da profesión de antes a despois de traballar? 

O problema que lle vexo principalmente é que está mal valorada e mal pagada. Aquí moita 

xente, unha vez que van a facer traballos fóra de Galicia, volven como “doutro nivel”, non porque 

aquí se fagan menos cousas senón porque alí lles pagaron máis, e iso non é moi xusto porque 

realmente o traballo que se fai é o mesmo. Pinchar botóns, cambiar cámaras ,elixir planos, 

poder compoñer cousas… Ademais, agora que está todo dixitalizado as posibilidades son case 

ilimitadas e cuns medios precarios, é dicir, non é necesario ter un investimento de moitos 

millóns para facer as cousas ben. Iso é algo que se notou moito. Eses traballos como 

realización, produción...para o grande público son descoñecidos. Todo o que acontece detrás 

das cámaras non se sabe. Cando lle dis a alguén a cantidade de xente, o equipo que hai detrás 

dun programa de televisión, tolean. Realmente é moito traballo e con que falle unha das cousas 

xa é un problema. O mero feito de que se funda un foco ou que falle un cable pode ser un 

problemón. Hai moitos postos que son grandes descoñecidos e que son fundamentais. Si que 

hai profesionais moi recoñecidos, xa non só realizadores, tamén técnicos de son ou 

especialistas de steadycam están moi apreciados. E así con moitos outros postos, pois hai 

xente con cargos de responsabilidade moi importantes e nos que saber solucionar un problema 

cando o hai é algo moi valorado. 

- A que idade comezou a interesarse vostede polo mundo da tecnoloxía e que cre que é o que 

máis chama agora ás novas xeracións a meterse nese mundo? 

O meu caso foi rariño porque eu comecei aos 11 anos. Coincidiu que me extirparon a vesícula 

e de agasallo trouxéronme un espectro, entón empeceime a viciar ao mundo da tecnoloxía e 

de aí metinme no mundo da informática, pero é algo que non é o habitual. Á xente estalle 

cambiando agora a maneira de meterse en todo isto porque o de entrar na tecnoloxía xa non 

se fai para frikear, senón que a maneira moitas veces de entrar é polo tipo de contidos que se 

xeran. Hai xente que se lanza directamente a abrir unha canle en Twitch para botar partidas a 

videoxogos e facer directos. Iso é algo antes impensable. Como alguén ía ter recursos para 

facer unha transmisión en directo dende a súa casa? É impresionante como se pode facer todo 

iso de xeito doado e como unha persoa no seu cuarto pode ser un medio de comunicación. Esa 

democratización da retransmisión é unha posibilidade que non houbo nunca. Agora mesmo 

estamos vivindo unha revolución do audio-social. Dentro do Instagram hai moitísimas 

evolucións, ou mesmo en Tik tok, que as ferramentas que ofrece son case de efectos especiais. 

O feito de que unha persoa teña esas ferramentas na man é revolucionario e pode levar a que 

esa xente que empeza xogando cun móbil ou cunha consola se interese nun momento dado 

por crear profesionalmente contidos para os grandes medios se é que eses grandes medios 

seguen existindo cando esas persoas cheguen ao ámbito profesional, porque é moi posible que 

o que agora entendemos por canles de televisión a través de TDT, non exista dentro de 20 anos. 

- Que é o que o impulsou a introducir en Galicia as TIC? 

Seguramente o feito de que eu estaba moi metido no mundo das TIC e que había unha carencia 

absoluta. No momento no que comezamos nós non había nin información de tecnoloxía sobre 

Galicia, nin información de tecnoloxía en galego, e incluso faltaba o mero feito de ter 

vocabulario tecnolóxico en galego. Moitas veces cando te queres comunicar tes que buscar 

expresións que resulten naturais para poder implantalas. Se non aprendemos que en vez de 

hashtag hai que dicir cancelo, se non hai ninguén que o diga, non acabamos establecendo unha 

maneira de expresarnos na nosa lingua que é moi importante poder normalizar. Por exemplo, 

o “muro” de Facebook, en galego é o “taboleiro” de Facebook.  

Eses cambios pequeniños hai que os ir facendo pouco a pouco para que á xente lle resulten 

familiares e así entendan o que son “comunicacións en fíos” ou cousas así, que se van dicindo 

pouquiño a pouco e despois, cando un o teña que empregar, en moitos casos terá xa 

interiorizadas esas expresións en galego e dese xeito veremos a tecnoloxía dunha maneira 

máis familiar.  

Tamén hai que dicir que aínda que a nivel lingüístico sexa moi importante avanzar en todo iso, 

o feito de que os dispositivos, as plataformas e case todo estean en inglés tampouco é tan 

grave, porque o importante non é que debaixo do botón de gravar poña “record”. Se o que gravas 

está en galego, xa cumpriches. Se os contidos que creas son na nosa lingua e están dirixidos 

ao noso público, a misión cúmprese perfectamente. 

- Ademais de ter unha canle en Youtube, tamén ten un blog persoal. Cal destes medios é para 

vostede o máis complexo á hora de comezar? 

Agora mesmo os máis complexos son os audiovisuais, Youtube e compañía, porque é 

dificilísimo poder captar subscritores, poder chegar á audiencia, dado que os propios 

algoritmos de recomendación tiran contra nós. Están controlados por tácticas de clickbait, por 

contidos en inglés ou en español. Os contidos en galego non están debidamente localizados. 

Iso é un problema moi grande. Se Youtube e Google en xeral non sabe que é o galego, á xente 

que o fala e que consume contidos neste idioma, non lle recomenda máis contidos en galego 

como sería o natural. En galego ou feitos en Galicia. Non temos esa consideración. É algo que 

pode mudar co tempo.  

Chegará un momento no que estas plataformas entendan mellor as unidades culturais que 

existen en todo o mundo para poder chegar mellor á xente, pero neste momento non funciona 

nada ben e, de feito, eu sosteño moitas veces que os grandes inimigos do galego son Google 

e os talibáns da Wikipedia. Os da Wikipedia porque deturpan os nosos topónimos. Son a xente 

da Wikipedia en español que colleron a costume de non respectar os topónimos galegos e iso 

fai que periodicamente, cando hai cruzamentos de datos entre distintas bases, algúns 

topónimos acaban aparecendo en enciclopedias ou artigos científicos porque cruzan datos coa 

Wikipedia crendo que é unha fonte fiable. Non se decatan de que hai uns talibáns que impoñen 

a súa opinión fronte á lexislación vixente. O que pasa con Google é que dende hai uns anos está 

desprestixiando ao galego.  

Non o considera como a lingua de aquí, non entende o bilingüismo, entón dálle prioridade ao 

español fronte a el e iso xera que, incluso realizando unha busca con parámetros e palabras en 

galego, publica antes os resultados en español. Iso está esmagando a moitos negocios e 

incluso as empresas de turismo que temos aquí en Galicia tiveron que acabar poñendo as súas 

páxinas de entrada en español e dando nalgún caso como opción o galego. Moitas están en 

español e en inglés e deixan de lado o galego porque se non resultan prexudicadas nos 

resultados de busca. E isto é moi negativo porque, para que nos esforzamos en crear un 

dominio de internet en “.gal”,en escribir contidos en galego, en publicar en galego todo o que 

poidamos, se despois a plataforma que leva ao público os contidos que se crean está a loitar 

contra nós? 

- Que lle supuxo converterse no subdirector dunha revista que serviu para o desenvolvemento 

tecnolóxico de Galicia? 

Eu responsabilidade realmente non teño ningunha. Máis ben teño unha obriga: a obriga de 

intentar favorecer a nosa cultura e a nosa lingua dentro do ámbito tecnolóxico. O único que 

temos é unha responsabilidade máis que simplemente intento trasladar máis aló do que é o 

propio medio. Igual que temos a revista, tamén procuro colaborar moito na radio, na televisión 

e noutros medios, case sempre de forma altruísta, simplemente para apoiar esa causa que en 

moitos casos é unha maneira de favorecer á sociedade. Ao que moitas empresas chaman 

“responsabilidade social corporativa”, neste caso é divulgación, a divulgación científico-

tecnolóxica.  

No caso de Código Cero, todo o equipo sempre tivo unha gran implicación co desenvolvemento 

da internet, colaboramos precisamente coa creación do .gal e doutras entidades, sempre 

intentando axudar a que xurdan proxectos aquí e darlle visibilidade a todo o que se fai no ámbito 

tecnolóxico dende Galicia, porque de cando en vez temos proxectos moi interesantes que 

acaban saíndo antes nos medios de fóra que aquí, e iso non é xusto, porque esa xente precisa 

que se saiba nos seus primeiros pasos que están facendo algo para ter os ánimos e, nalgún 

caso, incluso o apoio económico dalgunha entidade cando teñen algo de proxección mediática. 

Ter o foco posto enriba pode axudar moito a progresar neses dous primeiros anos das 

empresas, cando é moi difícil tirar para adiante, e ter un pouquiño de atención axúdalles a dar 

eses pasos e a chegar a cousas importantes.  

Cada vez é máis complicado pois, aínda que pareza que o mundo tecnolóxico crea moitas 

oportunidades; hai que admitir que tanto o talento coma o capital tenden a fuxir cara ao 

estranxeiro cando queren progresar.  

5.3 ENTREVISTA A MARÍA YÁÑEZ ANLLO 

- Seguindo a túa traxectoria, publicaches un blog chamado Todo Nada que foi un dos primeiros 

en expandir a comunidade de blogs en galego nun momento no que apenas existías medios 

desta índole en galego. Que foi o que che levou a introducirte no xornalismo dixital? 

No primeiro curso da Universidade comecei a ter o meu primeiro contacto co mundo de Internet 

e dende o primeiro momento souben que me encantaba, que iso era para min. Fedellaba coa 

rede sempre que tiña oportunidade e a posteriori para completar a miña formación fixen un 

curso de Internet.  

As prácticas universitarias, tanto no Progreso coma en Vieiros, servíronme tamén para ampliar 

os meus coñecementos e potenciar o nacemento dun novo tipo de xornalismo en galego 

interesado en plasmar as novas que acontecían na rede. Aprendín moitísimo e tiven a 

oportunidade de desfrutar da experiencia e de comprobar que ese tipo de xornalismo 

gustábame moito.  

En 2001 comecei a traballar en Brabu.net, un portal dixital de cultura alternativa en galego que 

me brindou a oportunidade de traballar non só no que me gustaba senón tamén, acceder a 

unha grande de rede de colaboradores aos que coordinar. Por desgraza, o proxecto non tivo 

especial apoio a nivel económico e tivo que pechar. A partir de ese momento formei parte de 

outros proxectos que trataban de dar vida na rede a voces que falaban de temas 

completamente distintos tanto en Internet coma no mundo audiovisual. Ata que en 2018 volvín 

ao mundo do xornalismo dixital co proxecto Vinte, en colaboración coa xente de Praza. 

- Que papel ten o xornalista no mundo dixital? 

Persoalmente, considero que na actualidade o papel do xornalista e tratar de pelexar pola 

atención da xente. Os medios e a forma de informar cambiaron de forma radical, aumentou a 

competencia e multiplicáronse os contidos polo que o xornalista deberá afrontar o desafío de 

tratar de producir información que teña unha sinal de identidade propia que o diferencie e 

atráiaa a determinado público. 

- Nun mundo viral, como conseguimos achegar contidos que non están tan presentes ou que 

non vemos a miúdo? 

En primeiro lugar, tratar de ser relevantes. Creo que ese é o obxectivo. Deberemos tratar de 

procesar a información que consideramos importante para trabállala e achégala ao público 

dunha forma interesante.  

No tempo presente dispoñemos de múltiples formatos e soportes que poderemos empregar 

como ferramentas coas que difundir o que pretendemos contar, polo que deberemos escoller 

tamén que medio empregar. E logo coñecer moi ben quen é teu público, que é o que lle gusta, 

como se comporta… establecer un dialogo con el. Interesa escoitar as súas opinións e 

establecer unha relación de confianza, sempre tendo en consideración a túa liña editorial. 

O reto é tratar de captar a atención da xente, a sustentabilidade e conseguir certa valoración 

social. 

- A calidade dos contidos diminuíu ante o novo formato? 

Ao dispoñer dun maior número de contidos podemos atopar todo tipo de traballos, de maior 

ou menor calidade. Non considero que necesariamente o aparición do novo formato diminuíu 

a calidade dos contidos. Os medios dixitais brindáronnos a aparición de novos tipos de 

xornalismo e novas ferramentas que aumentan a calidade da nosa produción. Máis o que si 

que considero que foi a menos foron os recursos e as condicións nas que o xornalista traballa. 

Tendeuse moito ao traballo individualizado.  

- O “xornalismo cidadán” desprestixia o xornalismo? 

Ao aumentar as posibilidades e facilidades de producir información xornalística hai moito máis 

ruído, polo que a tarefa de tratar de destacar polo teu traballo dificultase ao estar expostos a 

unha cantidade case incontábel de novos contidos. Aumenta a oferta nunha época de 

superprodución de información e contidos. Máis non creo moito na dicotomía de facer 

xornalismo persoal ou profesional, pero si en facer as cousas con medios o sen medios. 

- Existe xornalismo sen xornalistas? 

Sempre existiu, algúns dos mellores xornalistas que coñezo non teñen título de xornalismo.  

Son das que cren que o xornalismo non debería ser unha licenciatura. Máis un mestrado que 

nun futuro che que permita acceder a profesión. Partindo da base de que antes de acceder a el 

recibiches información dun determinado tema ou área coma a economía ou a política. 

- Cres que esta situación de pandemia propiciou o auxe do xornalismo dixital? 

Teño entendido que o consumo de información aumentou considerablemente. Houbo 

moitísima información cuxa produción aumentou de forma simultánea a demanda. Unha 

situación propiciada especialmente polos medios dixitais ao ter máis accesibilidade ca outros, 

coma por exemplo os periódicos en papel. E así coma a demanda e oferta aumentaron, 

considero tamén que a publicidade e os ingresos baixaron.  

A oferta, a demanda e a publicidade non sempre soben ou baixan na mesma liña. Unha 

realidade que puidemos comprobar na pandemia. 

- Antes falaches de publicar contidos en galego, que oportunidades e desafíos supón escribir 

en galego nos medios dixitais? 

O galego, dende a miña consideración, é unha ferramenta moi útil que lle brinda ao xornalista 

a oportunidade de diferenciarse no océano da información, coma se tratase dunha sinal de 

identidade propia. O elemento diferencial nestes tempos é de especial importancia.  

E persoalmente, considero que nestes tempos producir en galego, a pesar do rexeitamento que 

no seu momento puido ter no pasado, agora mesmo non é un problema, é unha vantaxe. Tanto 

polo número de contidos existentes en lingua galega coma pola competencia. 

- Desde a túa posición de directora da revista en liña Vinte, consideras que o teito de cristal 

tamén azouta a este novo xornalismo dixital? 

Non. Destacar en primeiro lugar que o meu caso é moi particular, son autónoma e ademais de 

traballar en Vinte encárgome de outros proxectos. Polo que non podo falar como directora, 

pero si coma observadora. Polo que podo supoñer que en medios ou organizacións que 

dispoñan dun estrutura ou esqueleto determinado si existan imposibilidades que limiten o 

ascenso laboral das mulleres. Algo que deberíamos tratar de reverter ao non afectar 

unicamente ao sector do xornalismo, senón tamén a outros campos e empresas.  

O que si noto é que no mundo do xornalismo cultural ao que eu pertenzo, as redactores están 

cheas de mulleres, pero no momento de propoñer xente para premios ou xuntanzas priorízanse 

as plumas e as firmas fronte a elas. Hai moitísimos nomes de xente que está detrás de grandes 

traballos ou nos grupos de redaccións que non se recoñecen. Eu mesma tiven que 

experimentar esta priorización.  

- Como será o futuro do xornalismo? 

A maior parte do xornalismo é dixital, o papel quedou nun lugar moi marxinal ao envorcarse 

todo na rede.  

A especialización é cada vez máis importante tanto no ámbito xornalístico coma en outros. 

Nun mundo de tanta abundancia a hiperespecialización é das cousas que máis valor xeran.  

O xornalismo considero que seguirá a ser de importancia e necesario, e así como perdeu 

determinadas características, no futuro evolucionará e terá outras novas. 

- Como se adaptou o xornalismo neste mundo dixital? 

En xeral ben, si pero considero interesante no momento de producir na rede crer no teu traballo 

pois notase moitísimo cando detrás do traballo hai ou non interese. O mundo de Internet 

cambia de forma constante, as plataformas alteran as regras e fan que Internet non sexa nin 

un lugar neutral nin aberto, senón que os soportes son privados e son as propias plataformas 

as que dirixen o contido.  

Interesa adaptarse a rede pero marcando certa autonomía das plataformas que se empregan.  

5.4. ENTREVISTA A PABLO GRANDÍO 

- De onde nace “Vandal”? 

“Vandal” nace dunha afección miña, eu era moi afeccionado aos videoxogos e á informática e, 

con quince anos, nun verán, creei unha revista dixital, que de feito se actualizaba cada dúas ou 

tres semanas. Púxenlle Vandal porque eu nese momento estaba xogando a ´Vandal Hearts´, un 

videoxogo de PlayStation. Ocorréuseme ese nome sen planificación. Foi xurdindo. Con quince 

anos non pensas as cousas, nese momento fixen iso, aínda que o intelixente tería sido 

chamarlle videojuegos.com. A outra opción era chamarlle RIDPYN (Revista Independiente de 

Playstation y Nintendo), que tampouco era unha gran opción. Chamouse Vandal. É unha marca 

que ten unha personalidade propia, é unha palabra enrollada… disruptiva.  

- Canto diñeiro move a industria do videoxogo? 

Nestes momentos uns 160 millóns de euros. Desa porcentaxe, aproximadamente a metade 

corresponde ao mercado de Asia Pacífico (China, Tailandia, Corea do Sur, etc...). 

- Como se financia “Vandal”? 

“Vandal” finánciase nunha pequena parte en comisións por vendas de xogos e unha gran parte 

por publicidade dixital, como a maior parte dos medios de comunicación dixitais de España.  

- Crees que os videoxogos van chegar ao nivel de entretemento máis mainstream como o 

cinema ou as series? 

Creo que si. A medida que os gamers se vaian facendo maiores, entón todas as xeracións serán 

consumidoras de videoxogos. Creo que no cinema, cando saíu, probablemente os seus 

primeiros clientes fosen novos e a xente de 70 anos non foi nunca. Algo semellante está 

pasando. Está chegando a todas as idades e a xente segue xogando a videoxogos. Haberá 

gamers de 60 anos e haberá que facer produtos para esas persoas con alto poder adquisitivo, 

con menos habilidades e que non queiran facer cousas repetitivas, que queiran cousas novas. 

- Crees que a industria dos e-sports vai crecer a niveis como o fútbol ou crees que se vai 

estancar? 

Creo que sempre creceron máis lento do que se esperaba. Nunca cumpriron as previsións de 

crecemento que tiñan. Agora mesmo en 2021 están máis ou menos como debían estar en 

2018. Creo que depende de que a audiencia vaia crecendo e reténdose, que todas a xeracións 

sexan fans dos e-sports. 

- Como calificas o achegamento que fan os medios mainstream sobre noticias de videoxogos, 

internet… na actualidade? 

Creo que o tratamento é moito mellor do que foi. Mellorou moito desde entón. Antes, cando 

alguén cometía un crime e xogaba a videoxogos parecía que estes eran os culpables ou 

inspiradores do mesmo. É igual que toda a violencia que existe nos hooligans, non se lle bota a 

culpa ao fútbol; ou a violencia que hai por extremismos políticos, non se lle bota a culpa á 

política.  

Aquí nos anos 90 e nos 2000 se algo pasaba e o que o facía era usuario de videoxogos, “os 

videoxogos fixéronlle facelo”. A cousa mellorou e está mellorando porque cada vez hai máis 

persoas que traballan nos medios de comunicación, que foron ou seguen sendo usuarios de 

videoxogos e comprenden que non teñen nada de malo.  

- Valoras a dependencia actual que ten a poboación sobre a tecnoloxía de forma positiva ou 

negativa? 

De forma extremadamente negativa. Como afectado por esa dependencia, se nos quedamos 

sen batería poñémonos nerviosos, se non temos cobertura ou se perdemos a capacidade de 

mirar o móbil e acceder ao infinito internet. Se nos quitan esa capacidade sentímonos ansiosos, 

como se nos estivésemos perdendo algo ou fose a pasar algo malo. 

Creo que é nefasto e eu tiven a sorte de coñecer o mundo sen tecnoloxía. Teño con que 

comparar. Pero hai xente que naceu con smartphone, con Internet… e esas persoas non 

coñecen un mundo no que non teñan acceso inmediato á información e á comunicación. Podes 

escribirlle a quen queiras ao momento e creo que iso é malo. 

Á pregunta: valóroo moi negativamente e eu teño esa dependencia. 

- Opinas que hai un sexismo interiorizado na comunidade gamer ou incluso nos 

desenvolvedores de videoxogos? 

Non creo que haxa un sexismo interiorizado. Non creo que a comunidade gamer sexa 

especialmente sexista, creo que hai unha parte da sociedade que é sexista e que polo tanto, 

como a comunidade gamer é unha parte desa sociedade, existe a parte sexista. 

Non creo que o mundo gamer sexa máis sexista que, por exemplo, o mundo do fútbol, ou que 

o mundo de “cortar madeira e facer taboleiros”. Quero dicir, hai partes da sociedade que teñen 

certos rasgos e non. 

Creo que foi máis sexista do que é. Creo que os videoxogos antes eran máis para “machirulos”. 

Era un mercado no que os desenvolvedores exclusivamente masculinos, de 30 anos, creaban 

xogos para adolescentes exclusivamente masculinos. Entón os temas a tratar eran cíclicos e 

un pouco os mesmos. Nos anos 80 era home príncipe, saga princesa; nos 90 sexualizouse 

moito máis.  

O tema da sexualización; sabemos perfectamente cando unha personaxe feminina está 

sexualizada, porque se lle potencian os atributos que se relacionan coa sexualidade. Pero claro, 

se pos a un tío sen camiseta “todo cachas e todo marcado” podes estar intentando atraer ás 

mulleres, ou ben aos homes aos que lles mola que sexa forte o tío, homes hetero, un tema 

aspiracional. Nunca está moi claro cando se sexualiza a unha muller. Antes sexualizábase 

moitísimo. 

- Que opinas dos casos de sexismo en compañías de videoxogos que teñen casos internos de 

violencia sexual, denuncias e procesos xudiciais? 

É moi grave o de “Riot Games”, pero eu, por desgracia, non creo que sexa un tema exclusivo do 

mundo do videoxogo. Os casos de abuso sexual están en todos os sectores. Non creo que sexa 

algo xeralizado no sector do videoxogo. O certo é que as compañías de videoxogos teñen 

maioritariamente a persoal masculino.  

No mundo laboral, en moitísimas empresas, hai problemas deste tipo, por desgraza, e son 

empresas de todo tipo. As empresas están formadas por colectivos e deles xorden dinámicas 

que moitas veces son tóxicas. Están lideradas en moitas ocasións por persoas que non son 

boa xente, entón o de “Riot Games” estoupa porque se trata dunha empresa moi coñecida, 

xigante, cuns ingresos bestiais. Non é o mesmo que ocorre nunha empresa como Repsol ou 

nunha xestoría de Albacete. É moi grave o desta compañía e loxicamente pode marcar un antes 

e un despois. 

Non sabemos o que hai por aí, nin no sector do videoxogo nin noutros. Que estoupe en “Riot 

Games” pode ser un síntoma de que é un sector que ten unha traxectoria. A xente de “Riot” son 

bastante novos. Por exemplo, o dono de ATARI renunciou a formar parte do “Hall of Fame” do 

mundo dos videoxogos porque el, na súa época de empresario, facía cousas de empresario 

dos anos 70: contrataba ás secretarias porque eran guapas, invitábaas a festas e nas festas 

non se portaba ben. Era consciente do que facía, pero deu a entender que non facía nada raro 

para esa época. 

O mundo vai mellorando. O señor de “Riot” non é un tío de 60 anos que veña doutra época, é un 

tío novo que está tendo un presunto comportamento moi rexeitable. Estalou a polémica por 

algo moi grave. Non coñezo todas as empresas nin todos os casos. Sei que houbo un lío en 

“Ubisoft”, xente que queda tapada polos seus xefes. Este tipo de cousas ocorre en empresas 

de todo tipo, en moitos sectores, entón é moi complicado saber en cal existen máis cousas 

destas. O exemplo que comentaba antes do mundo da madeira ou do fútbol cos homosexuais, 

por que non hai? Dicir que o sector do videoxogo é máis ou menos que outros sectores… non 

sei. 

Eu podo falar do caso “Riot”, que é moi grave, e de casos que xurdiron que son moi graves. Non 

sei que porcentaxe do sector representa nin cantos casos máis hai ocultos. Nos mundos 

laborais e colectivos de persoas, desgrazadamente, pasan moitas cousas graves. 

O mundo vai evolucionando. Cada vez pasan menos cousas así. Son perseguidas e castigadas 

moito mellor. 

- Cal é o modelo de negocio de Vandal? 

Finánciase con publicidade. 

- Cales son os maiores competidores de Vandal? 

Nestes momentos son tres: “Meristation´”, “3DJuegos” e “Hobbyconsolas”. Refírense a esas 

tres e a nós, en conxunto, como “as catro grandes”. Son webs que teñen unha traxectoria de 

moitos años. A máis recente é “3DJuegos”, con 17 anos, e “Hobbyconsolas”, a web é recente 

pero a marca cumpre 30 anos este ano.  

Somos os grandes competidores do sector a nivel información sobre os videoxogos. Hai unha 

competencia próxima, é unha competencia moi ´cóbado con cóbado´, moi igualada. 

Intentamos ser mellores os uns que os outros e posicionarnos en Google, ser os primeiros en 

dar algo para ter máis repercusión en redes… é unha competencia como a que pode haber entre 

´El País´, ´El Mundo´, ´El Español´ e ´ABC´, os catro son moi potentes e danse tortas por chegar 

o primeiro.  

- Cres que as que antes eran grandes revistas de videoxogos, como Hobbyconsolas, foron 

sobrevivindo ou morrendo polo camiño? 

Hobbyconsolas si, as demais foron morrendo polo camiño. Eu como moita xente fai tempo que 

non vou a un quiosco, ese é o quid da cuestión.  

Hobbyconsolas fixo ben porque era a marca máis potente, pero se non che esaxero, creo que 

morreron unha vintena de publicacións escritas sobre videoxogos nos últimos 20 anos. Antes 

había moitísimas, entón ti tiñas unha zona no quiosco sobre revistas de videoxogos.  

Morreron todas porque é un tipo de información que Internet matou antes. O público do 

videoxogo, ao ser máis xuvenil, informouse antes por Internet. A que con maior éxito e mérito 

tivo esa transición, sobreviviu en papel e se converteu nun player importante no mercado online 

foi Hobbyconsolas, o resto non o conseguiron.  

- Facedes colaboracións coas propias compañías de videoxogos? 

Non é así exactamente. Hai un circuíto, unha serie de medios que son os de maior audiencia. 

Evidentemente, se unha compañía pode invitar a 100 medios de comunicación a probar os seus 

xogos faríao, pero non hai sitio para todos. Ao final sempre invitan aos tres, catro ou cinco 

medios máis importantes. Invítannos a viaxes, a ver os videoxogos que están desenvolvendo. 

Iso é moi lonxano xa para min porque fai un ano que non se fai unha viaxe polo coronavirus, 

antes iamos.  

Redactores de Vandal ían a Londres a ver xogos e entón tiñan una data para publicar. Isto 

tamén ocorre coas críticas de videoxogos, mándannos o videoxogo antes de tempo, a veces 

máis cedo ou máis tarde e pode publicarse a crítica a partir de certo momento. Isto pasa nas 

películas e incluso nas series de Netflix, o embargo levántase e sae unha crítica de algo que 

aínda non se estreou. 

Nós facemos publicacións que van marcadas como contido promocionado. Se anuncian 

rebaixas en PlayStation Store pois facemos unha publicación sobre o contido máis interesante. 

Facemos o que se chama branded content, publicacións patrocinadas de algo que lle interese 

á compañía e nós explicamos que é promocionado. O resto é información do sector, de cousas 

que ocorren e de cousas que interesan aos usuarios.  

No cinema cando sae o tráiler dos Vengadores, os medios póñeno porque saben que vai dar 

visitas. Nós facemos o mesmo cos videoxogos. Gañamos diñeiro coa publicidade que xeran 

esas páxinas, a través dos banners de publicidade de clientes directos ou publicidade 

programática. Esta última é cando ves algo nunha tenda de xoias online e logo a tenda 

perséguete para sempre a través de Internet. Iso é a publicidade programática. Ese é o modelo. 

- Cres que as críticas de videoxogos son fiables ou están contaminadas por patrocinios das 

grandes compañías? 

Esa pregunta levan facéndoma 20 aos. Podería responder cunha resposta máis alá. 

Evidentemente ti non podes pedir ao usuario que non perciba que hai un conflito de interese. 

Estás vendo se un xogo de Nintendo é bo ou malo pero ao mesmo tempo ves publicidade de 

ese xogo de Nintendo. 

É un mundo moi pequeno. Se unha persoa gasta 60 euros nun xogo que é “unha merda” porque 

Vandal lle dixo que era moi bo sabe que Vandal o enganou. Facer ese tipo de cousas serían 

“pan para hoxe e fame para mañá”. 

En Internet non vas a ver a crítica dunha web e dicir “esta é a palabra de Deus”. Vas a ver unha 

web, un youtuber xogando, vas baixar a demo se podes… É dicir, isto non é como os anos 90, 

que é de onde vén esa mala fama. Unha fama non merecida porque logo nunha entrevista de 

coches o que non paga non sae, nas de moda o mesmo. Nas revistas de videoxogos o contido 

patrocinado sae como contido patrocinado, entón o tema das críticas é peliagudo. Nós non 

imos dicir que un xogo que é unha merda é moi bo, pretendendo que podemos enganar a alguén 

habendo moitas máis webs para contrastalo. A xente ao final fíase máis dunhas webs que 

acostuma a coincidir cos seus gustos cando puntúan, ou incluso cos redactores.  

Isto é como a pregunta que sempre nos fan e eu sempre che vou dicir o mesmo. Nós as críticas 

facémolas de maneira honesta. Ponte no meu lugar, non che vou dicir que tes razón… o famoso 

mito dos maletíns. Nós sabemos que aceptar calquera tipo de presión para subir unha nota 

non é bo. Se o xogo é malo, logo poden parchealo. Nós non poñemos unha, dúas ou tres 

estrelas, poñemos notas con decimais do cero ao cen. Nunha película tes de unha a cinco 

estrelas e xeralmente todas as películas entre unha e tres estrelas, e as cinco estrelas son para 

as películas boísimas.  

Nós poñemos notas como oito con sete, que responde a un nivel de calidade. Entón a xente 

alucina coa especificidade das notas dos videoxogos. Nós damos notas tamén aos gráficos e 

esas cousas. Agora damos como unhas “barriñas de enerxía”, como as estrelas, podes ser bo, 

malo, regular… así a xente non di que somos incoherentes ao puntuar. Hai webs que están 

optando por quitar as notas, algo que eu respecto, pero a xente quere ver unha nota, unha guía 

rápida sen ler o artigo enteiro. A veces a xente non ten tempo para facelo, ler en diagonal, ver 

un número e tres frases de conclusión.  

- Cal cres que é para ti o mellor videoxogo da época de 2010 a 2020? Un top 5. 

É unha boa pregunta. Eu metería o ‘Witcher 3’, o ‘GTA V’, o ‘Zelda’ (Switch)… Arríscome a deixar 

algún. Está o ‘Skyrim’, que é un xogo moi importante, pero eu creo que facendo un top metería 

os tres primeiros. Poderías meter un ‘Uncharted 4’ ou ‘The Las of Us 1’, pero pola súa 

universalidade e o potentes que foron eses xogos, ‘GTA V’ poderiamos deixalo nese Top 3. 

- Cal cres que é o futuro dos videoxogos? 



 56 

Eu fun das primeiras persoas do mundo en probar ‘Kinect’, eu xoguei á demo esa da boliña e 

houbo unha época na que me tragaba este tipo de historias, unha época na que era un 

entusiasta da tecnoloxía, ensinábame cousas guais. Con ´Oculus Rift´ non ma colaron, isto da 

realidade virtual… non podes estar xogando unha ou dúas horas ou estar xogando todos os 

días, non podes.  

Creo que o futuro do videoxogo pasa por un tema de dispoñibilidade, é dicir, un tema de 5G, un 

tema de dicir “estou cun mando e unha conexión xogando en streaming, tipo Netflix. Creo que 

pasa por ese tipo de formato. Se alguén necesita facelo, virá e perderá diñeiro para seguir 

facéndoo ben e quedar con todo. É algo que parecía facer Google pero agora non é algo tan 

claro.  

Creo que o futuro dos videoxogos son xogos que xogamos sempre pero máis guais, creo que 

non hai ese game changer de dicir, agora o ´Witcher´ vas xogalo en realidade virtual, non, vas 

xogalo con mellores gráficos, máis guai. Non imos deixar de xogar ás cousas como ata ahora, 

porque realmente están moi ben, agora ti xogas ao ´Uncharted 4´, ´The Last of Us 5´ ou ´The 

Last of Us 2´ e dinche, cal cres que vai ser o futuro disto? Isto está perfecto, non fai falta investir 

máis diñeiro e eu creo que vai por ahí, polo tema de la dispoñibilidade, non fai falta nin comprar 

nin baixar nin nada, doulle a un botón e xogo, como pasa con Netflix, doulle a un botón e vexo 

o que quero. Iso é entretemento e é o que vai facer que o videoxogo chegue a todas partes. 

Canta xente está facendo cola para comprar a PlayStation 5? Moitísima. Toda esa xente sen 

esa consola non formaría parte do mercado, se a PlayStation 5 fose un servizo de subscrición 

terías agora mesmo 60 millóns de usuarios.  

O tema loxístico pode supoñer un problema, como o barco da canle de Suez. Había moitas 

esperanzas postas nese barco. Se ti non precisas fabricar algo, á parte de ser máis respectuoso 

co medio ambiente, non tes o problema da distribución. 

Recordo que había un xogo de Super Nintendo que todos os nenos queriamos. Un xogo de Son 

Goku do ano 1993, o primeiro de ‘Dragon Ball’. O xogo esgotouse dunha maneira tan extrema 

que a xente chegou a pagar 35.000 ou 45.000 pesetas por el, en plan revenda de barrio. Agora 

mesmo non ocorre co software porque xa se baixa dixitalmente, pero ocorre co propio 

cacharro, no momento no que se quite ese problema de oferta e demanda de fabricar unha 

máquina, que ademais tela logo collendo polvo. O máis lóxico é un xogo na nube, do mesmo 

xeito que o cinema e moitas series, grazas a plataformas como Netflix. 

6. Glosario de termos 

A 

AI (Artificial Intelligence): Intelixencia Artificial. Conxunto de programas, ferramentas e 

algoritmos deseñados para levar a cabo tarefas relacionadas coa intelixencia humana. Son 

construídos para actuar ou pensar como persoas ou racionalmente. 

Algoritmo: Procedemento lóxico-matemático ordenado que permite resolver problemas ou 

realizar tarefas. É unha secuencia de instrucións acotadas e definidas. É independente da 

linguaxe de programación no que se expresa e da computadora que o execute. 

Analítica Web: Proceso de recoller, medir, avaliar e explicar os datos obtidos do 

comportamento do usuario nunha páxina web. As empresas úsanas para incremementar e 

optimizar o rendemento do seu sitio web. 

Aplicación: Unha aplicación informática é un software deseñado para levar a cabo unha 

función que permite que o usuario e computadora interactúen. Son aplicacións os 

procesadores de texto ou os reprodutores multimedia. 

 

B 

Big Data: Conxunto de datos tan grande ou complexo que non pode ser procesado por sistemas 

tradicionais. Articulámolo mediante o volume, a velocidade e a variedade. 

Bit: En informática un bit ou díxito binario é a unidade mínima de información na que as 

computadoras procesan a información. O seu valor pode ser 0 ou 1. 

Bitcoin: Primeira criptomoeda. Funciona a través de Internet, é libre e descentralizada e permite 

transaccións sen intermediarios. Non está suxeita a países, regulacións ou bancos e está 

baseada no sistema peer-to-peer. 

Blockchain: Funciona como unha base de datos distribuída e segura que elimina os 

intermediarios das transaccións, posibilitando que estas estean descentralizadas. Ten que 

estar formada por varios usuarios que verifiquen as transaccións e que así o bloque quede 

rexistrado. 

Blog: Páxina web actualizada regularmente que adoita tratar un tema concreto e estar 

ordenado cronoloxicamente. Normalmente son persoais e o autor comparte opinións, 

anécdotas ou os seus puntos de vista sobre calquera tema que considere interesante para a 

súa audiencia. 

Bot: Programa, automatismo ou script que realiza funcións que doutra maneira habería que 

facer manualmente. No contexto de redes sociais son contas falsas que actualmente 

constitúen a metade do tráfico de Internet. Adoitan ser usados con fines propagandísticos en 

política ou cunha motivación económica para aumentar o volume de clics. 

Byte: Conxunto de 8 bits, constitúe unha unidade e o mínimo elemento de memoria 

direccionable dunha computadora. Usado para designar un carácter, letra ou número. 

 

C 

Cabalo de Troia: Tipo de malware que se infiltra nunha computadora disfrazado para despois, 

unha vez dentro do sistema, obter datos bancarios, información persoal, contrasinais ou outros 

datos sensibles. 

CAD (Computer Aided Detection): Diagnóstico Asistido por Ordenador. Procedemento que usa 

un software baseado en algoritmos creados para identificar e interpretar rexións sospeitosas 

de malignidade en imaxes médicas. Pode ser empregado sobre calquera imaxe dixitalizada e 

axuda aos profesionais a obter diagnósticos óptimos. 

CAPTCHA (Completely Automated Public Turing test to tell Computers and Humans Apart): 

Test de Turing Público e Automático para Distinguir aos Ordenadores dos Humanos. É unha 

medida de seguridade que protexe do spam e descifrado de contrasinais mediante unha proba 

para asegurar que o usuario é unha persoa e non un ordenador que intenta acceder a unha 

conta protexida cun contrasinal. 

CD (Compact Disc): Disco Compacto. Disco óptico usado para almacenar datos dixitalmente. 

Poden almacenar ata 700 MB de datos ou 80 minutos de audio. 

Churnalism: Termo pexorativo para referirse ao xornalismo que recicla notas de prensa ou 

calquera tipo de información preempaquetada, copiando as notas de prensa das entidades en 

lugar de obter o xornalista a información falando coas fontes e facendo un traballo de 

investigación propio. 

Ciberataque: Ataque contra unha infraestrutura, medio ou empresa a través das redes de 

ordenadores. 

Cibercafé: Cafetería onde o público pode acceder a un equipo conectado a Internet,  

normalmente pagando en función do tempo de uso. Nestes lugares tamén adoita haber 

servizos de impresión de documentos, gravación de CDs ou outros servizos que non son de 

uso común doméstico. 

Cibercultura: Cultura asociada ao mundo das redes e realidade virtual. 

Ciberespazo: Mundo das computadoras na rede onde se interactúa sen presenza física de 

quen os controla. 

Cifrado: Proceso de transformar mediante algoritmos para que os documentos só sexan 

lexibles a través dun programa que os descifre e traduza chamado desencriptador. 

Clickbait: Técnica usada en medios dixitais e redes sociais que ten como obxectivo facer os 

titulares de noticias rechamantes para atraer visitas á páxina web e aumentar os  ingresos 

publicitarios. 

Cookie: Arquivo de texto que un servidor pode enviar ao navegador para gardar información 

relacionada co acceso a unha web ou preferencias de navegación para elaborar perfiles 

publicitarios dos usuarios. 

Copyright: Dereito exclusivo do autor para explotar unha obra literaria, científica ou artística 

durante un tempo determinado. 

Cortalumes (firewall): Sistema que protexe redes e terminais privados de accesos non 

autorizados, especialmente durante a navegación por Internet. 

CPU (Central Processing Unit): Unidade central de procesamento ou procesador. Compoñente 

básico dun dispositivo electrónico que cumpre a función de ler, interpretar e tratar as 

instrucións do sistema operativo e outros compoñentes. 

Criptograma: Mensaxe cifrada por medio dun algoritmo que resulta indescifrábel para quen 

non posúe o código empregado. Utilízase para evitar a intrusión de delincuentes informáticos. 

Criptomoeda: Tamén criptodivisa. Tipo de moeda dixital que emprega a criptografía para 

proporcionar un sistema de pago seguro e que non é regulada por ningún banco ou institución. 

Códec: Programa que codifica e descodifica arquivos multimedia (de imaxe, son ou vídeo) para 

reducir o seu tamaño e facilitar a súa transferencia e para reproducilos ou editalos, 

respectivamente. Acrónimo de coder-decoder (codificador-decodificador en inglés). 

 

D 

DHCP (Dynamic Host Configuration Protocol): Servidor de rede que envía automaticamente 

todos os parámetros para que os clientes se comuniquen sen problema dentro da rede 

(enderezos IP, getaways predeterminadas e outros). 

Directorio: Tamén cartafol ou carpeta. Grupo de arquivos relacionados entre si que se gardan 

nun dispositivo baixo un mesmo nome. O directorio contén información como os atributos dos 

arquivos ou a súa localización no almacenamento. 

Dominio (Domain): Nome único e exclusivo dun sitio web que permite atopalo na rede. Existen 

tres niveles de dominios. Os de primeiro nivel, os máis coñecidos, poden ser de tipo xeográfico 

(.gal, .es, .eu…) ou xenérico (.com, .org, .net…). 

Driver: Controlador. Software que actúa como unha ponte, conectando directamente o sistema 

operativo dun dispositivo electrónico cos compoñentes do hardware para lle dar instrucións ó 

primeiro sobre como debe traballar co segundo. 

 

E 

Embed: Abreviatura da palabra inglesa embedded (incrustado ou embebido). Significa a 

inserción do código dunha linguaxe dentro doutra linguaxe. 

E-business: Comercio electrónico. Sistema de compra e venda de produtos e servizos que usa 

Internet como medio principal de intercambio, xestionando os cobros e pagos a través de 

medios electrónicos. 

E-commerce: Negocio electrónico. Proceso completo de xestión dun negocio na rede, que 

engloba diversas actividades, entre as que se atopa o e-commerce. 

Enderezo IP: representación numérica do punto de Internet onde está conectado un dispositivo 

que axuda a identificar e localizar o mesmo. 

Engagement: Termo en inglés que se emprega para determinar o nivel de compromiso e 

interacción que ten unha audiencia ou consumidor cunha marca ou co seu contido publicado. 

Ethernet: Estándar de redes de área local formadas pola conexión de varios computadores a 

través de cable. 

 

F 

Fake news: Noticias falsas. Información falsa difundida na rede de maneira deliberada. Pode ter 

múltiples obxectivos, entre os que están os persoais, políticos ou económicos. 

FAQ (Frequently Asked Questions): Preguntas frecuentes. Consiste nun listado das preguntas 

máis frecuentes arredor dun tema en concreto, acompañadas das súas respectivas respostas. 

Feed: Termo en inglés que designa un fluxo de contido nunha páxina web ou rede social polo 

que os usuarios poden se desprazaren. Nun feed o contido aparece en bloques semellantes 

que se repiten un despois do outro. 

FTP (File Transfer Protocol): Protocolo de Transferencia de Arquivos. Protocolo de rede para a 

transferencia de arquivos entre sistemas interconectados ou enlazados a Internet, polo cal un 

equipo cliente pode conectarse a un servidor para cargar ou descargar arquivos, con 

independencia do seu sistema operativo. 

 

G 

Gatekeeper: Controlador de acceso. Software encargado de administrar os distintos terminais 

nos que está instalado. Xestiona o manexo dos seus enderezos IP, os controis de admisión de 

chamadas e a largura de banda e servizos adicionais. 

GSM (Global System for Mobile communication): Sistema Global para as comunicacións 

Móbiles. Tipo de rede que se emprega para a transmisión móbil de voz e datos. É a tecnoloxía 

móbil dixital máis empregada no mundo. 

GUI (Graphical User Interface): Interface Gráfica de Usuario. Programa informático que actúa 

de interface de usuario, utilizando imaxes e obxectos gráficos para representar a información 

e accións dispoñíbeis na interface coa fin de facela sinxela a nivel visual. 

H 

Hashtag: Cancelo, grade ou grella. Palabra ou serie de palabras ou caracteres alfanuméricos 

precedidos polo símbolo #, usado en determinadas plataformas web de Internet, 

especialmente redes sociais. Permite agrupar as publicacións nas que vai incluído. 

Hiperligazón: Ligazón que conduce a un texto, imaxe, vídeo ou outro tipo de contido, ben dentro, 

ben fóra da páxina web ou documento electrónico que se estea a consultar. Emprégase para 

xerar conexións e acurtar rutas de acceso á información, mencionar algún recurso e promover 

a súa consulta. 

Hipermedia: Acrónimo de hipertexto e multimedia. Rede de textos vinculados entre si a través 

de ligazóns que inclúen textos, sons, imaxes e outros recursos. Permite a interactividade, xa 

que o usuario decide que recurso consultar segundo os clics que realiza. 

Host: Anfitrión. Computador ou conxunto de computadores que ofrecen servizos, datos e/ou 

outros ó resto de computadores conectados á rede, sexa esta local ou global, como Internet. 

HTML (HyperText Markup Language): Linguaxe de Marcado de Hipertexto. Código utilizado para 

estruturar e despregar páxinas web e os contidos destas. Permite ó usuario crear e estruturar 

seccións, parágrafos, encabezados e ligazóns, entre outros. 

 

I 

Infoxicación: Acrónimo de intoxicación por información. Sobresaturación de información que 

provoca que esta se faga difícil de procesar e comprender. Incapacidade de análise eficiente 

dun fluxo de información elevado. 

Interface: Conexión física e funcional que se establece entre dous sistemas ou máquinas 

independentes de calquera tipo, ós que proporciona un soporte para a comunicación a 

diferentes estratos. Pode actuar en forma de espazo, instrumento ou superficie. 

Internet: Rede global de redes de computadores ou outros dispositivos electrónicos cuxa 

finalidade é permitir o intercambio libre de información entre todos os seus usuarios. 

Intranet: Sistema de rede privado que unha empresa ou entidade pon a disposición de quen 

pertence a ela, particularmente os seus empregados, e que permite compartir recursos entre 

os seus membros. 

 

J 

Jailbreak: Liberación dun dispositivo Apple das limitacións impostas pola propia compañía 

para dar acceso completo ó sistema operativo para poder descargar aplicacións e softwares 

que non se atopen dispoñibles nas tendas oficiais. 

Javascript: Linguaxe de programación ou de secuencias de comandos creado por Netscape 

que permite implementar funcións complexas en páxinas web. É a única linguaxe de 

programación que entenden os navegadores, co que se desenvolve a parte funcional en sitios 

web e aplicacións web modernas. 

 

L 

Linguaxe de programación: Linguaxe deseñado para describir o conxunto de accións 

consecutivas que un equipo debe executar de tal xeito que resulte un modo práctico para que 

os seres humanos poidan dar instrucións a un equipo. 

 

M 

Medios Dixitais: Formatos a través dos cales pódese crear, observar, transformar e conservar 

a información nunha gran variedade de dispositivos electrónicos dixitais. 

Megabyte: Unidade equivalente a un millón (220) de bytes. 

Memoria caché: Capa de almacenamento de datos de alta velocidade que garda un 

subconxunto de datos de modo que as solicitudes futuras deses datos se poidan atender con 

maior rapidez. O almacenamento en caché permite reutilizar de forma eficaz os datos 

recuperados ou procesados anteriormente. 

Metainformación: Segmentos de información sobre información. A función principal da 

metainformación é proporcionar algúns detalles xerais sobre o enfoque e o contido dun corpo 

máis amplo de información máis completa. 

Motor de busca: Ferramenta baseada na web que permite ós usuarios localizar información en 

Internet, utilizando como entrada palabras chave chamadas keywords, as cales proporcionan 

unha lista de documentos (ligazóns) nos que se atopa o solicitado. 

 

N 

Neutralidade de rede: Principio baixo o cal os datos de Internet deben moverse de maneira 

libre e imparcial independentemente do seu contido, destinación ou fonte; a ausencia de 

calquera tipo de prioridade ou de barreiras de acceso á información que viaxe por unha rede de 

telecomunicacións. 

Newsjacking: Técnica de marketing que consiste en facer uso de noticias de última hora para 

expor e dar a coñecer unha marca. 

NFC (Near Field Communication): Estándar de conectividade sen fíos de corto alcance (Ecma-

340, ISO/IEC 18092) que emprega indución de campo magnético para permitir a comunicación 

entre dispositivos cando entran en contacto. 

NFT (Non-Fungible Token): Activos dixitais que conteñen información identificativa rexistrada 

en contratos intelixentes. É esta información a que fai que cada NFT sexa único e polo tanto 

non substituíble por outro token. 

NTCIP: Estándares deseñados para lograr a interoperabilidade e a intercomunicación entre 

equipos electrónicos de control de tráfico de diferentes fabricantes e os centros (ou máquinas) 

de control. 

 

O 

Open Source: Código deseñado de maneira que sexa accesible ó público: todos poden ver, 

modificar e distribuír o código da forma que consideren conveniente. 

P 

PDA (Personal Digital Assistant): Asistente Persoal Dixital. Terminal de tamaño pequeno que 

combina un ordenador, un teléfono, un fax e conexións de rede. 

Phishing: Delito que consiste en enganar a persoas para que compartan información 

confidencial como contrasinais e números de tarxetas de crédito, normalmente por medio 

dunha mensaxe que incita o receptor a acceder a un determinado sitio web.  

Plug-in: Módulo de hardware ou software que engade unha característica ou un servizo 

específico a un sistema máis grande. O novo compoñente conéctase simplemente ó sistema 

existente.  

Podcasting: Formato baixo o que se crea un arquivo de audio dixital, o cal é posible distribuír a 

través dun sistema ou arquivo de redifusión e dese modo poderá subscribirse e ser tratado por 

programas específicos que permitan a súa descarga e reprodución cando o usuario así o 

desexe.  

Pop-up: Fiestra nova que aparece de repente na pantalla do ordenador. 

Post: Artigos publicados na parte central dun blog, ordenados de maneira cronolóxica. Polo 

xeral, os posts teñen un titular e un corpo do artigo onde se pode introducir texto, fotografía, 

código HTML e incluso audio. 

 

R 

Redes Sociais: Páxinas web que serven como ferramenta de comunicación entre os usuarios 

que as empregan. Principalmente compártese información en formato de texto, imaxes e 

vídeos. Estes usuarios poden ser persoas físicas ou marcas empresariais. 

RFID (Radio Frequency Identification): Identificación por Radiofrecuencia. Tecnoloxía que ten 

como obxectivo a identificación e rexistro de datos. O sistema basease no emprego de 

etiquetas intelixentes ou tags RFID, que son transpondedores de radio. 

S 

SEO (Search Engine Optimization): Conxunto de técnicas ou accións destinadas a aumentar o 

tráfico dunha web grazas a mellorar o seu posicionamento nos diferentes buscadores. 

Servidor: Equipo informático que forma parte dunha rede e prove servizos a outros equipos 

clientes. Usualmente un servidor emprégase para almacenar arquivos dixitais e divídense en: 

servidores de arquivos, servidores de correo e servidores de web. 

Shareware: Modelo de distribución que se aplica dentro do campo do software. As empresas 

ven no shareware a mellor maneira de mostrar ao mundo a súa oferta e terminar de incentivar, 

ou non, aos consumidores que se animan a probala. 

Software e Hardware: O hardware é o conxunto de compoñentes físicos polos que está 

formado un equipo, mentres que o software é o conxunto de programas ou aplicacións, 

instrucións e regras informáticas que fan posible o funcionamento do equipo. 

Spam: Calquera forma de comunicación non solicitada que se envía de maneira masiva. A súa 

forma máis frecuente é mediante o  correo electrónico de publicidade enviado a un gran 

número de direccións. 

Spyware: Software malicioso que infecta ordenadores e outros dispositivos conectados a 

Internet, e grava secretamente os seus datos de navegación, as páxinas web que visita e as 

súas compras online. 

STEM (Science, Technology, Engineering, Mathematics): Integración das ciencias nun enfoque 

de ensinanza baseado na interdisciplinariedade e aplicabilidade dos coñecementos de ciencias 

e matemáticas. 

Streaming: Calquera contido de medios, xa sexa en vivo ou en gravado, do que se pode gozar 

en computadoras e aparatos móbiles a través de Internet en tempo real. 

 

T 

Tag: Etiqueta. Conxunto de palabras chave que se atopan asociadas a unha entrada ou post 

que se estea a realizar. Este tag axuda a clasificar os temas do blog, debido a que contén toda 

a información necesaria para identificar o tema que se realiza. 

Tecnoloxía: Conxunto de coñecementos e técnicas que se aplican de maneira ordenada para 

alcanzar un determinado obxectivo ou resolver un problema. 

Tecnólogo: Especialista capacitado para traballar no campo da tecnoloxía aplicada. É un 

profesional que pode traballar nunha ampla variedade de proxectos mediante a aplicación dos 

principios básicos da enxeñería e habilidades técnicas. 

Telecomunicacións: Transmisión a distancia de datos de información por medios electrónicos 

e/ou tecnolóxicos. Os datos de información son transportados aos circuítos de 

telecomunicacións mediante sinais eléctricos. 

Transmedia: Modelo comunicativo que ten en conta a sociedade hiperconectada na que 

vivimos. Fomenta a participación que os usuarios teñen en ditas canles. Estes poden chegar a 

formar parte da propia historia cando se crea unha comunidade moi potente de fans. 

Tráfico (de Internet): Indica a cantidade de paquetes que flúen constantemente a raíz da 

participación dos usuarios nunha determinada páxina. En Internet, os visitantes entran e saen 

periodicamente dun sitio xerando este fenómeno. 

 

U 

UGC (User Generated Content): Contido Xerado polos Usuarios. Contido creado por usuarios de 

Internet e logo compartido nas redes sociais. Inclúe fotos, texto, vídeos e incluso memes. 

URL (Uniform Resource Locator): Dirección única e específica que se lle asigna a cada un dos 

recursos que hai na Internet (sitios web, páxinas web, textos, fotos, vídeo…) para que poidan ser 

localizados polo navegador e visualizados polo usuario. 

 

V 

Viral ou viralidade: Técnica de marketing que se basea en, e que á vez anima á xente a, pasar 

dun a outro unha mensaxe de marketing, polo coñecido sistema do boca a boca (ou correo 

electrónico ou mensaxes nunha rede social). 

VPN (Virtual Private Network): Tecnoloxía de rede que se emprega para conectar unha ou máis 

computadoras a unha rede privada empregando Internet. 

VR (Virtual Reality): Realidade virtual. Busca a inmersión nun entorno completamente xerado 

mediante Tecnoloxía Informática ou IT. Deste xeito, o usuario pode navegar e interactuar pola 

escena recreada grazas a unhas gafas VR ou complementos. 

 

X 

Xigabyte: Unidade de medida da memoria dun dispositivo electrónico equivalente a 1000 

millóns de bytes. 

 

W 

Web hosting: Hospedaxe Web. Espazo nun servidor onde se gardan todos os datos e 

información dun sitio de Internet como o son: landing pages, imaxes, vídeos, documentos, 

enderezos electrónicos ou calquera outro contido. 

Weblog: Sitio web onde se publican anotacións xa sexan narracións, artigos ou posts que se 

realiza mediante un sistema de publicación sinxelo, onde unha das principais propiedades son 

as observacións progresivas que están estruturadas do máis novo ata o máis vello. 

World Wide Web: Sistema interconectado de páxinas web públicas accesibles a través de 

Internet. A Web non é o mesmo ca Internet: a Web é unha das moitas aplicacións construidas 

sobre Internet. 

